Монгол Улсын Их Хурлын 2010 оны намрын ээлжит чуулганы Байгаль орчин, хүнс, хөдөө аж ахуйн байнгын хорооны 2010 оны 10 дугаар сарын 19-ны өдөр (Мягмар гараг)-ийн хуралдаан 11 цаг 45 минутад Төрийн ордны “В” танхимд эхлэв. 

Байнгын хорооны дарга, УИХ-ын гишүүн Б.Батбаяр ирц, хэлэлцэх асуудлын дарааллыг  танилцуулж, хуралдааныг даргалав. 

Хуралдаанд ирвэл зохих 21 гишүүнээс 15 гишүүн ирж, 75.0 хувийн ирцтэй байв. 

Чөлөөтэй: Д.Балдан-Очир, Б.Бат-Эрдэнэ, Ц.Шинэбаяр, Ж.Энхбаяр;


Тасалсан: Л.Гүндалай;


Нэг. Ан агнуурын тухай хуульд нэмэлт, өөрчлөлт оруулах тухай, Амьтны аймгийн тухай хуульд нэмэлт, өөрчлөлт оруулах тухай, Агнуурын нөөц ашигласны төлбөр, ан амьтан агнах, барих зөвшөөрлийн хураамжийн тухай хуульд нэмэлт, өөрчлөлт оруулах тухай хуулийн төслүүд (анхны хэлэлцүүлэг)


Хэлэлцэж буй асуудалтай холбогдуулан Байгаль орчин, аялал жуулчлалын сайд Л.Гансүх, мөн яамны Тогтвортой хөгжил, стратеги төлөвлөлтийн газрын мэргэжилтэн Р.Бүнчинжав, УИХ-ын Тамгын газрын зөвлөх Э.Ганболд, УИХ-ын Байгаль орчин, хүнс, хөдөө аж ахуйн байнгын хорооны зөвлөх Д.Мягмарсүрэн, референт Б.Баярмаа, шинжээч Д.Чинзул нарын бүрэлдэхүүнтэй ажлын хэсэг байлцав. 


Хуулийн  төслүүдийн анхны хэлэлцүүлэгтэй холбогдуулан УИХ-ын гишүүн Э.Бат-Үүл, Х.Баделхан, Су.Батболд, Г.Баярсайхан, П.Алтангэрэл, Ц.Сэдванчиг, Д.Энхбат, Р.Раш, Х.Наранхүү нарын асуусан асуултад Байгаль орчин, аялал жуулчлалын сайд Л.Гансүх, мөн яамны Тогтвортой хөгжил, стратеги төлөвлөлтийн газрын мэргэжилтэн Р.Бүнчинжав нар хариулж, тайлбар хийв. 


Ан агнуурын тухай хуульд нэмэлт, өөрчлөлт оруулах тухай, Амьтны аймгийн тухай хуульд нэмэлт, өөрчлөлт оруулах тухай, Агнуурын нөөц ашигласны төлбөр, ан амьтан агнах, барих зөвшөөрлийн хураамжийн тухай хуульд нэмэлт, өөрчлөлт оруулах тухай хуулийн төслүүдийн талаар Байнгын хорооны гишүүдээс гаргасан зарчмын зөрүүтэй саналын томъёоллоор санал хураав. 


Б.Батбаяр: - УИХ-ын гишүүн П.Алтангэрэл, Х.Балдан-Очир нарын гаргасан, 2.1.1-ын 10 дахь хэсэгт анчин гэж аймаг, нийслэлийн байгаль орчны асуудал эрхэлсэн төрийн захиргааны байгууллагаас олгосон анчны үнэмлэхтэй иргэнийг гэж нэмэх гэсэн саналыг дэмжиж байгаа гишүүд гараа өргөнө үү. 


Зөвшөөрсөн:
13


Татгалзсан:

0


Бүгд:


13


Гишүүдийн олонхийн саналаар дэмжигдлээ.


УИХ-ын гишүүн П.Алтангэрэл, Х.Балдан-Очир нарын гаргасан, Ан агнуурын тухай хуульд нэмэлт, өөрчлөлт оруулах тухай хуулийн 2.1.11-т ан гэж ахуйн болон үйлдвэрлэлийн тусгай зориулалтаар агнаж ашиглаж болох амьтны аймгийн тухай хуулийн 3.1.6-д заасан амьтныг гэж нэмэх гэсэн саналыг дэмжиж байгаа гишүүд гараа өргөнө үү. 


Зөвшөөрсөн:
12


Татгалзсан:

1


Бүгд:


13


Гишүүдийн олонхийн саналаар дэмжигдлээ.


УИХ-ын гишүүн П.Алтангэрэл, Х.Балдан-Очир нарын гаргасан, 2.1.12-т ангийн гаралтай түүхий эд гэж ан амьтны арьс шир, үс, өд, эвэр, толгой, цус, өөх, тос зэрэг эд эрхтнийг гэж нэмэх гэсэн саналыг дэмжиж байгаа гишүүд гараа өргөнө үү.


Зөвшөөрсөн:
11


Татгалзсан:

2


Бүгд:


13


Гишүүдийн олонхийн саналаар дэмжигдлээ.


УИХ-ын гишүүн П.Алтангэрэл, Х.Балдан-Очир нарын гаргасан, 2.1.13-т ан агнуур гэж ангийн гаралтай түүхий эдийг ашиглах зорилгоор хуулиар заагдсан хугацаа, арга, хэрэгсэл, зөвшөөрлийн дагуу агнуурын амьтныг агнах, барих үйл ажиллагааг гэж нэмэх гэсэн саналыг дэмжиж байгаа гишүүд гараа өргөнө үү. 


Зөвшөөрсөн:
10


Татгалзсан:

3


Бүгд:


13


Гишүүдийн олонхийн саналаар дэмжигдлээ.


УИХ-ын гишүүн П.Алтангэрэл, Х.Балдан-Очир нарын гаргасан, 2.1.14-т агнуурын аж ахуй гэж байгаль орчныг хамгаалах тусгай хуулийн 30.3-т заасны дагуу агнуурын амьтныг хамгаалах, өсгөн үржүүлэх, тогтвортой ашиглах үйл ажиллагааг ан агнуурын менежментын төлөвлөгөөний дагуу эрхэлдэг мэргэжлийн байгууллагыг гэж нэмэх гэсэн саналыг дэмжиж байгаа гишүүд гараа өргөнө үү. 


Зөвшөөрсөн:
4


Татгалзсан:

9


Бүгд:


13


Санал дэмжигдсэнгүй. 


УИХ-ын гишүүн Д.Энхбатын гаргасан, Агнуурын хуулийн 12.2-т нөхөрлөл шалгах, түр саатуулах, хориглох, байгаль хамгаалагч, байцаагчийн эрхтэй байх гэсэн саналыг дэмжиж байгаа гишүүд гараа өргөнө үү. 


Зөвшөөрсөн:
1


Татгалзсан:

12


Бүгд:


13


Санал дэмжигдсэнгүй. 


УИХ-ын гишүүн Ц.Цэнгэл, Р.Буд нарын гаргасан, Ан амьтныг хамгаалан зохистой аялал жуулчлалыг хөгжүүлэх зорилгоор тодорхой газруудад 5 мянгаас 10 мянган га хашиж үржүүлдэг, хөхиүлэн дэмжих арга хэмжээг дорвитой авах гэсэн саналыг дэмжиж байгаа гишүүд гараа өргөнө үү. 


Зөвшөөрсөн:
1


Татгалзсан:

12


Бүгд:


13


Санал дэмжигдсэнгүй. 


УИХ-ын гишүүн П.Алтангэрэл, Х.Балдан-Очир нарын гаргасан, 15 дугаар зүйлийн 15.1.13-т Агнахыг хориглосон ан амьтны арьс шир, үс, өд, эвэр, толгой, цус, өөх, тос зэрэг эд эрхтнийг худалдах, худалдаж авах гэж өөрчлөн найруулах гэсэн саналыг дэмжиж байгаа гишүүд гараа өргөнө үү. 


Зөвшөөрсөн:
11


Татгалзсан:

2


Бүгд:


13


Гишүүдийн олонхийн саналаар дэмжигдлээ.


УИХ-ын гишүүн П.Алтангэрэл, Х.Балдан-Очир нарын гаргасан, 6 дугаар зүйлийн 6.3-т Агнуурын амьтдын амьдрал, биологийн агнуурын уламжлалт соёлын талаар мэдлэгтэй ан агнах, барих арга зүй эзэмшиж, түүнтэй холбогдсон шалгууруудыг хангасан иргэнд анчны үнэмлэх олгох гэж нэмэх гэсэн саналыг дэмжиж байгаа гишүүд гараа өргөнө үү. 


Зөвшөөрсөн:
0


Татгалзсан:

13


Бүгд:


13


Санал дэмжигдсэнгүй. 


УИХ-ын гишүүн П.Алтангэрэл, Х.Балдан-Очир нарын гаргасан, Агнуурын тухай хуульд нэмэлт, өөрчлөлт оруулах тухай хуулийн 6 дугаар зүйлийн 6.4-т Анчны үнэмлэх олгох, хураах, хүчингүй болгохтой холбогдсон журмыг  хууль зүй, байгаль орчин болон боловсролын асуудал эрхэлсэн Засгийн газрын гишүүд хамтран батална гэсэн саналыг дэмжиж байгаа гишүүд гараа өргөнө үү.  


Зөвшөөрсөн:
0


Татгалзсан:

13


Бүгд:


13


Санал дэмжигдсэнгүй. 


УИХ-ын гишүүн П.Алтангэрэл, Х.Балдан-Очир нарын гаргасан, Ан хийхдээ энэ хуулийн 12111, 1211.6-д заасан шаардлагыг хангаж ажиллаагүй иргэнийг анчны үнэмлэхийг нь энэ хуулийн 6.4-д заасан журмын дагуу хурааж хүчингүй болгоно гэсэн саналыг дэмжиж байгаа гишүүд гараа өргөнө үү.


Зөвшөөрсөн:
0


Татгалзсан:

13


Бүгд:


13


Санал дэмжигдсэнгүй. 


Хуулийн төслийн 1 дүгээр зүйлийн 4 дэх хэсгийн 311.2, 312.1 дэх заалтын ангийн нөөц гэсний ан агнуурын тухай, агнуурын нөөц ашигласны төлбөр, ан амьтан агнах барих зөвшөөрлийн хураамжийн тухай хуулийн нэр томъёотой нийцүүлэн агнуурын нөөц гэж өөрчлөх гэсэн саналыг дэмжиж байгаа гишүүд гараа өргөнө үү. 


Зөвшөөрсөн:
10


Татгалзсан:

2


Бүгд:


12


Гишүүдийн олонхийн саналаар дэмжигдлээ.


Хуулийн төслийн 1 дүгээр зүйлийн 10 дахь хэсгийн 16.1.8 дахь заалтад 2 дахин гэснийг 4 дахин гэж өөрчлөх гэсэн саналыг дэмжиж байгаа гишүүд гараа өргөнө үү. 


Зөвшөөрсөн:
8


Татгалзсан:

4


Бүгд:


12


Гишүүдийн олонхийн саналаар дэмжигдлээ.


Хуулийн 1 дүгээр зүйлийн 6 дахь хэсгийн 1212.2 дахь заалтын 31.3 гэснийг 31.3 гэж өөрчлөх гэсэн саналыг дэмжиж байгаа гишүүд гараа өргөнө үү. 


Зөвшөөрсөн:
8


Татгалзсан:

4


Бүгд:


12


Гишүүдийн олонхийн саналаар дэмжигдлээ.


Хуулийн төслийн 3 дугаар зүйлийн 1 дэх хэсгийн 3.4 дэх гэснийг энэ хуулийн 3.3-т заасан гэснийг хасах гэсэн саналыг дэмжиж байгаа гишүүд гараа өргөнө үү. 


Зөвшөөрсөн:
8


Татгалзсан:

4


Бүгд:


12


Гишүүдийн олонхийн саналаар дэмжигдлээ.


Төслийн 2 дугаар зүйлийн мөн зүйлийн 16.1.5 дахь заалтын 14.1.1 гэсний өмнө 2.1.10 гэснийг хасах гэсэн саналыг дэмжиж байгаа гишүүд гараа өргөнө үү.


Зөвшөөрсөн:
8


Татгалзсан:

4


Бүгд:


12


Гишүүдийн олонхийн саналаар дэмжигдлээ.


Хуулийн төслийн 2 дугаар зүйлийн 16.1.1, 16.1.6 гэснийг 16.1.1, 16.1.7 гэж өөрчлөх гэсэн саналыг дэмжиж байгаа гишүүд гараа өргөнө үү. 


Зөвшөөрсөн:
9


Татгалзсан:

3


Бүгд:


12


Гишүүдийн олонхийн саналаар дэмжигдлээ.


Хуулийн төслийн 4 дүгээр зүйлийн 7 дугаар зүйлийн 7.3 дахь хэсгийн байгаль, улсын хамгаалалт гэснийг байгаль хамгаалагч гэж өөрчлөх гэсэн саналыг дэмжиж байгаа гишүүд гараа өргөнө үү. 


Зөвшөөрсөн:
9


Татгалзсан:

3


Бүгд:


12


Гишүүдийн олонхийн саналаар дэмжигдлээ.


Хуулийн төслийн 4 дүгээр зүйлийн 8 дугаар зүйлийн 8.3 дахь хэсгийн дугаарыг 8.4 гэсний өмнө 16.1.7 зохих гэрээ байгуулахгүйгээр үйлдвэрлэлийн зориулалтаар агнуурын амьтан агнасан, барьсан иргэнийг хөдөлмөрийн хөлсний доод хэмжээг 2 дахин нэмэгдүүлсэнтэй тэнцэх хэмжээний төгрөгөөр, байгууллагыг хөдөлмөрийн хөлсний доод хэмжээг 4 дахин нэмэгдүүлсэнтэй тэнцэх хэмжээний төгрөгөөр торгох гэсэн заалт нэмэх гэсэн саналыг дэмжиж байгаа гишүүд гараа өргөнө үү.  


Зөвшөөрсөн:
9


Татгалзсан:

3


Бүгд:


12


Гишүүдийн олонхийн саналаар дэмжигдлээ.


Амьтны аймгийн тухай хуулийн 7 дугаар зүйлийн 7.6 дахь хэсгийн ховор амьтны жагсаалт, ховор амьтныг агнах, барих зөвшөөрөл олгох журмыг Засгийн газар батална гэж өөрчлөн найруулах гэсэн саналыг дэмжиж байгаа гишүүд гараа өргөнө үү. 


Зөвшөөрсөн:
10


Татгалзсан:

2


Бүгд:


12


Гишүүдийн олонхийн саналаар дэмжигдлээ.


Байнгын хорооноос гарах санал, дүгнэлтийг УИХ-ын гишүүн П.Алтангэрэл УИХ-ын чуулганы нэгдсэн хуралдаанд танилцуулахаар тогтов.


Хуралдаан 13 цаг 30 минутад өндөрлөв.


Тэмдэглэлтэй танилцсан: 


БАЙГАЛЬ ОРЧИН, ХҮНС, 


ХӨДӨӨ АЖ АХУЙН 


БАЙНГЫН ХОРООНЫ ДАРГА




Б.БАТБАЯР

Тэмдэглэл хөтөлсөн: 


ХУРАЛДААНЫ ТЭМДЭГЛЭЛ


ХӨТЛӨГЧ







Ц.АЛТАН-ОД

УЛСЫН ИХ ХУРЛЫН БАЙГАЛЬ ОРЧИН, ХҮНС, ХӨДӨӨ АЖ АХУЙН 

БАЙНГЫН ХОРООНЫ 2010 ОНЫ 10 ДУГААР САРЫН 19-НЫ ӨДӨР 

(МЯГМАР ГАРАГ)-ИЙН ХУРАЛДААНЫ ДЭЛГЭРЭНГҮЙ 

ТЭМДЭГЛЭЛ


Хуралдаан 11 цаг 45 минутад эхлэв.


Б.Батбаяр: - Энэ өглөөний амгаланг айлтгая. Ирц бүрдсэн байна. Өнөөдрийн УИХ-ын Байгаль орчин, хүнс, хөдөө аж ахуйн байнгын хорооны 2010 оны 10 сарын 19-ны хуралдааныг нээснийг мэдэгдье. 


Байнгын хороогоор хэлэлцэх асуудлыг танилцуулж батлуулна. Хэлэлцэх асуудал, Ан агнуурын тухай хуульд нэмэлт, өөрчлөлт оруулах тухай, Амьтны аймгийн тухай хуульд нэмэлт оруулах тухай, Агнуурын нөөц ашигласны төлбөр, ан амьтан агнах, барих зөвшөөрлийн тухай хураамжийн тухай хуульд нэмэлт, өөрчлөлт оруулах тухай хуулийн төслүүдийн анхны хэлэлцүүлгийг хийнэ. 


Энэ дээр тодруулах асуулт байна уу? Хэлэлцэх асуудал дээр. Ерөөсөө л ганц. Анхны хэлэлцүүлэг шүү дээ. Хэлэлцэх эсэхээ ярьсан. Тэгэхээр тогтоолын төсөлтэй холбогдуулан УИХ-ын гишүүд төсөл санаачлагчаас асуулт асууж, тайлбар тодруулга авна. Асуулт асуух гишүүн байна уу? Э.Бат-Үүл, за бүгдээрээ юм байна. 


Э.Бат-Үүл гишүүн асуултаа асууя. 


Э.Бат-Үүл: - Энэ ингэж байгаа юм. Энэ гэрээ байгуулахад зохих бэлтгэл хангуулах зорилгоор эхний ээлжинд 1 жил, тэгээд дараа нь 10, 10 жил, 30 жилийн хугацаатайгаар сунгана гээд энэ шинээр ингэж орж ирж байна шүү дээ. Тэгээд нөгөө гэрээг бол 10, 10 жилээр сунгах. Яах вэ ийм юм байна л даа. Гэрээг 10, 10 жилээр сунгана гэдэг бол одоогийн энэ байгаль орчны өөрчлөлтийн энэ их хурдацтай өөрчлөлт явагдаж байгаа үед энэ хугацаа урт болохгүй биз гэж нэгдүгээрт асуумаар байна. 1 жил гэдэг нь бэлтгэл хангах 1 жил байгаа юм. Бэлтгэл хангах 1 жил гэхээр зэрэг бэлтгэлд 1 жил хангалттай хугацаа мөн үү? Ийм зүйл асуумаар байна. Заалттай холбогдсон. 


Хууль дээр эзэмшүүлэх, ашиглуулах гэж хоёр өөр ойлголтыг хамтад нь авч явсан байх юм. Эзэмшүүлэх, ашиглуулах хоёр бол хоёр өөр ойлголт шүү дээ. Ашиглуулах гэдэг бол ашигтай байдлыг нь гаргаж эзэмшихийг хэлж байгаа юм. Эзэмших гэдэг нь бол ерөнхий нэр томъёо. Өөрөөр хэлбэл одоо ямар ч хэлбэрээр эзэмшиж болно. Эзэмших гэдэг нь бол тэр ашигтай байдлыг нь гаргах гэдгээс утга нь өөр байхгүй юу. Энэ хоёр ингээд нэг доор яваад ерөөсөө болохгүй байна. Эзэмшүүлнэ гэх юм, ашиглуулна гэх юм. Хоёр өөр юм яриад байгаа шүү дээ. Яагаад салгаж болоогүй юм. 


Дээрээс нь ингэж байгаа юм. Торгуулийг зөрчсөн, хууль зөрчсөн төрийн албан хаагчдад ногдуулах, тэр тодорхой албан тушаалтанд ногдуулах асуудлыг зүгээр торгуулиар тавьсан байгаа юм. Одоо тодорхой цалингийн хөлсний доод хэмжээг 0.5 нэмэгдүүлсэнтэй гэж. Жишээ нь, 1 сая төгрөг одоо хахууль аваад өгсөн байхад торгууль нь тун шалихгүй болж байгаа юм л даа. Цалингийн хөлсний доод хэмжээг 0.5-аар үржүүлсэн гэж. Ер нь хууль мэдсээр байж зөрчиж байгаа энэ албан тушаалтныг шууд албан тушаалаас нь чөлөөлдөг байж болохгүй юм уу? Жишээ нь одоо бүр улаан номонд орсон амьтны ингээд зөвшөөрсөн байвал энэ чинь албан тушаалаас нь чөлөөлөх, эсвэл дахин давтаад үйлдсэн байвал албан тушаалаас нь чөлөөлөх. Тэгэхгүй бол нөгөө жижиг торгууль чинь хөшүүрэг болж өгч чадахгүй шүү дээ. Ийм гурван асуулт байна даа. 


Б.Батбаяр: - Л.Гансүх сайд хариулах уу? 


Л.Гансүх: - Би заримд нь хариулъя. Заримд нь манайхан хариулъя. Тэгэхээр ер нь энэ хугацааны хувьд бол энэ өөрөө нөгөө мэргэжлийн аж ахуй, мэргэшсэн байх учраас нэгэнт энэний. Бэлтгэл ажлын хувьд бол тэртээ тэргүй шаардлага хангах, тодорхой тийм шаардлагууд тавигдсан байгаа. Тэрийг хангахад 1 жил хангалттай гэж ойлгож байна. 


Ер нь 10, 10 жилээр гэдгийн хувьд энэ өөрөө тийм мэргэшсэн аж ахуй учраас нэлээн их хөрөнгө оруулалт хийгдэнэ. Төлөвлөлт хийгдэнэ. Хамгийн гол нь. Яагаад вэ гэхээр одоо жишээлбэл энэ агнуурын аж ахуй байхад энэ чинь өөрөөр хэлбэл энд үржүүлгийн аж ахуй ч байдаг юм уу, ингээд олон юм хамрагдаад явна л даа. Тэгэхээр нэгэнт хөрөнгө оруулалт хийгдээд, төлөвлөлт хийгдээд явж байгаа юм чинь богино хугацаагаар байж болохгүй байх. Тэр байгаль орчны уур амьсгалын өөрчлөлт болон бусад нөхцөлийг энэ төлөвлөлтөд тооцоод явах учраас 10, 10 жилээр ингээд. Тэгэхдээ 20, 30 жил биш 10, 10 жилээр явж байгаа учраас энэ дараагийн хугацаанд одоо ямар шаардлагуудаа биелүүлээгүй байна, төлөвлөлтийн хугацаа нь хангалттай юмаа хийж чадаж байна уу, үгүй гэдгээ ингээд дүгнэх бололцоо бол боломжийн хугацаа гэсэн ийм байр суурьтай байна. 


Торгуулийн хувьд бол амьтан болгон дээр өөрөө нөхөн торгуулийн өндөр юунууд байдаг. Жишиг үнэлгээнүүд байгаа. Тийм учраас тэр жишиг үнэлгээнүүд нь байгаа учраас хариуцлагатнуудад тооцох энэ торгууль, энийг гаргасан зөрчил дээрх торгууль байгаа утгаараа ийм байгаа юм. Тэгэхдээ энэ дээр бас санал болгож болно. Яг тухайн чиглэл чиглэл дээр ямар байх вэ гэдгийг санал болгож болно гэж бодож байна. 


Тэр эзэмших, ашиглахын хувьд тийм хоёр гурван юм нь хаана хаана нь яагаад бичсэн юм. Тэрийнхээ учрыг хэл дээ. 


Р.Бүнчинжав: - Эрхэм гишүүний асуултад хариулъя. Байгаль орчин, аялал жуулчлалын яамны мэргэжилтэн, ажлын хэсгийн гишүүн Р.Бүнчинжав. Иргэний хуулиар эзэмших, ашиглагдах, өмчлөх гэдэг гурав бол яах аргагүй ондоо ойлголт. Хууль дээр маань бидний авч явж байгаа концепци гэдэг маань байгалийн нөөцийг нэгдүгээрт шууд ашиглагдах процедур биш, тухайн байгалийн объектыг эхлээд эзэмшээд нөгөө ашиглах үндсэн суурь бэлтгэлээ хангах, нөгөө талаар хамгааллын механизмыг оруулж ирж байж ашиглах гэсэн ойлголтыг гаргаж өгье гэдэг ажлын хэсгийн гишүүдийн санал байсан учраас эзэмшиж байж дараа нь ашиглана шүү гэдэг концепци л энд яваад байгаа юм. Түүнээс биш шууд ашиглаж болохгүй. Эзэмшчихээд ашиглахгүй байж бас болохгүй ийм санаа явж байгаа юм. 


Б.Батбаяр: - Э.Бат-Үүл гишүүн. 


Э.Бат-Үүл: - Тэгэхээр энэ зүгээр яах вэ та нар бол цаанаа ойлголцоод ярьсан юм байна л даа. Тийм ээ. Тэгэхдээ нөгөө эзэмших, ашиглах зэрэг хийгээд хууль дээрээ бичээд явахаар нөгөө хуулийг хэрэгжүүлж байгаа хүнд бол ойлгомжгүй болоод явчих байхгүй юу. Тэгж бодоод байна л даа. Тийм ээ. Өөрөөр хэлбэл эзэмшлийн эрхээ аваад, тэгээд тодорхой зөвшөөрөл дээр ашигтай ажлыг нь ашиглана гэж ялгаж өгөхгүй бол эзэмших, ашиглах гэдэг чинь ашиглахаа хэлээд, хууль дээр байгаа шүү дээ гээд явчихна шүү дээ. Нэгдүгээрт, энийг анхаараач. 


Хоёрдугаарт, Л.Гансүх сайдаас яг асууна шүү, энийг. Л.Гансүх сайд аа, энэ ийм байгаа юм. Ер нь Ойн хуультай их төстэй хийгдсэн юм билээ. Ер нь л Ойн хуулийг үндсэнд нь. Ойн хуультай адилхан байна лээ. Ойн хууль чинь бол ер нь зугтаагаад нүүгээд явчихдаггүй, юу гэдэг юм хөдөлгөөнгүй байгалийн юу шүү дээ. Баялаг шүү дээ. Хөдлөх баялаг. Энэ ан амьтан гэдэг бол өөр баялаг л даа. Энэ чинь бол хөдөлгөөнтэй. Нүүнэ шилжинэ, нэг сумын нутгаас нөгөө сумын нутаг руу явна. Тэгээд энэ бол дэндүү их адилтгасан байна лээ гэж байна л даа. 


Энэ дээр юу гэх гээд байна вэ гэхээр зэрэг жишээ нь ойн асуудлыг бол сумын Иргэдийн хурал шийдэж болж байна. Одоо яах вэ Ойн хуулиар бол бүр Иргэдийн хурал нь санал гаргаад, сумаас яваад аймагт яваад, аймгаасаа Засгийн газар очоод, Засгийн газар эцэслэж шийддэг ийм их. 


Б.Батбаяр: - Асуултаа асууя. 


Э.Бат-Үүл: - За. Тэгсэн чинь одоо нөгөө амьтан чинь нэг сумаас нөгөө сумын нутаг руу давхиад ингээд явчихна. Энэ дэндүү тийм хөдөлгөөнт юмыг дэндүү адилтгасан чинь хэрэгжүүлэхэд төвөгтэй болгох юм биш үү? 


Л.Гансүх: - Наадах чинь ийм байгаа юм. Одоо бол ерөөсөө энэ байгалийн нөөцийн ашиглалт бол өөрөө ийм нөхөрлөлийн зарчим дээр явах нь зөв байна гэдэг нь ер нь бараг тогтоогдчихоод байгаа юм. Энэ олон улсууд дахь туршлагууд энэ тэр. Манайхан бол ангийн чиглэлээр, ойн чиглэлээр бас хүмүүсийг явуулаад үзүүлээд байгаа шүү дээ. Байнгын хорооноос хэд хэдэн улсууд явсан байгаа. 


Тэгээд ерөөсөө, тэр тухайн орон нутагт амьтан амьдрах нөхцөлийг хангахын тулд тухайн хэсэг дээр, тухайлбал аргаль, угалзын нэг хэсэг байлаа гэхэд чинь тэр хэсэгт тойроод айлууд нөхөрлөл болсон байхад тэнд тааламжтай, өөрөөр хэлбэл үргээлгэхгүй, тодорхой өвс тэжээл юмыг нь хэрвээ зуд турхан болбол өгчихдөг, тэгээд янз бүрийн халдлагаас хамгаалсан ийм байдалтай байхад амьтан тэндээ үржээд л байх юм билээ. Тэгэхээр ийм нөхөрлөлийг урамшуулах, тэгээд тэр нөхөрлөлүүд өөрөө тэр тухайн амьтнаа өсөж үржиж байгаад нь хяналт тавиад. Тэгээд тодорхой үржсэн тохиолдолд эндээс тодорхой ашиглалтыг нь орон нутаг болон энэ төвлөрсөн сүлжээгээрээ дамжаад, манайх бол энэ угалз маань өөрөө тэдэн толгой өссөн. Манай нөхөрлөлийн нутаг дэвсгэр дээр байдаг энэ угалз. Энэ дундаасаа хамгийн ангийн зориулалтаар алах тэдэн инчийн ийм эвэртэй угалз нь 10 болсон. Энэ жил манай нөхөрлөл 3-ыг алуулъя. Гэх мэтчилэн ингээд. 


Одоо бол энэ ан олзвороос, ялангуяа тропик [trophic]-ийн олзворын агнуураас олж байгаа орлого чинь шууд улсын төсөв рүү явчихаад байгаа юм. Тэгээд ангийн компанийн ашиг гээд ингээд хоёр хуваагдаад байгаа байхгүй юу. Энийг 3 ийм юм болгоё. Ангийн компанийн ашиг байна. Эхлээд юу вэ гэхээр улсад мэдээж татвараа төлнө. Хоёрдугаарх нь юу вэ гэхээр тэр нөхөрлөлүүд бас тодорхой хувийг нь өгье. Тэгээд юу яая гэсэн ийм юм байгаа байхгүй юу. Тэгэхээр өөрөөр хэлбэл нөхөрлөлүүд тэр хавьдаа ийм нөхцөлийг нь бүрдүүлж байхад тэр орон нутгийн удирдлага ч энэ дээр анхаарал тавьж ажиллана. Нөхөрлөлүүд ч анхаарал тавьж ажиллана. Тэгэхээр өөрөөр хэлбэл Иргэдийн төлөөлөгчдийн хурал тэндээс тодорхой шийдвэрээ гаргах, тэр нөхөрлөлүүд орон нутагт байгаа тэр нөхөрлөлүүдийн үйл ажиллагаанд дэмжлэг үзүүлэх чиглэлээр ажиллана. Мөн улсын төсөвт орж байгаа мөнгөнөөс тийшээгээ орно. Тэгэхээр орон нутгийн түвшинд л тэр зохион байгуулалтыг хийх нь зөв. 


Та бол тэгээд байна шүү дээ, тэр амьтан чинь зугтаагаад гараад өөр тийшээгээ явчихдаг учраас ингэж хийх менежмент нь буруу юм гэсэн. Бид бол харин тэр орон нутагт байгаа улсууд хийх нь зөв л гэж хэлж байгаа юм. 


Э.Бат-Үүл: - Асуултаа жаахан буруу асуучихлаа л даа. Өөрөөр хэлбэл ой гүйгээд явчихдаггүй учраас тухайн сум бизнес планыг нь батлаад ингээд явчихаж болно. Амьтан чинь аймаг дамжина, сум дамжиж явдаг. Тийм ээ. Тэгэхээр тэр тухайн суманд шийдвэр гаргах боломж байхгүй шүү дээ. Аймагт ч боломж байхгүй шүү дээ гэж байхгүй юу. Өөрөөр хэлбэл нөхөрлөлийг шууд төрийн захиргааны төв байгууллагаас хянахгүй бол болохгүй юм биш үү гэж байна шүү дээ. 


Л.Гансүх: - Яах вэ нөхөрлөлүүд бол өөрөө тухайн ан амьтныг тавтай тухтай орчинд нь байлгаж үржүүлж байвал тэр нөхөрлөл өөрөө ашигтай ажиллана. Тэр утгаараа тэднийг тодорхой урамшуулж дэмжээд, тэгээд тэнд орон нутгийн түвшинд өөрөө өөрсдийнхөө нөөцийг тодорхойлоод явна. Магадгүй таны хэлж байгаагаар нөгөө сум нь манайд ийм ийм болсон. Сүүлийн хэдэн жилийн судалгаагаар ингэж байна. Одоо манайд ингээчээ гээд ингээд явна. 


Орон нутагт нь хяналт байхгүй бол бид төвөөс тэрийг хянаад явна гэж хэцүү юм билээ. Тэгэхээр аль ч тохиолдолд. Магадгүй шилжсэн байлаа гэхэд манайх алга болсон. Шилжсэн. Нөгөөдүүл нь бид бол энэ дээрээ ийм ийм популяци үүсчихлээ. Бид энэ дээр ийм арга хэмжээ авч байна гээд явна. 


Хоёрт юу вэ гэхээр энийг агнах зөвшөөрөл, энэ юм бол өөрөө урд жилийн судалгааны үр дүн дээр зохиогдож явах ийм зарчим бол ер нь нэлээн хатуу барина. Бид бол одоо ямар ч байсан энэ олзворын агнууруудын судалгааг жил дараалан хийгээд яваад эхэлсэн. Хамгийн эхний том судалгааг нь 2009 онд хийсэн. 150.0-иад сая төгрөг гаргаад хийсэн байгаа. Энэ жил бол жижигхэн хэмжээний судалгаанууд хийгээд ингээд тэрийгээ 3, 4 жилд нэг удаа том хийгээд ингэж явах учраас тэр нь ерөнхийдөө баригдаад явчихна. Нэгэнт л Монгол Улсын нутаг дэвсгэр дээр байгаа юм чинь ерөнхийдөө нэг газраас шилжлээ ч нөгөө газрынхаа орон нутгийн мэдэлд очоод, тэр нь нөгөө судалгааныхаа дагуу бидэнд материалаа өгч байгаад, бид тэрийг нь дараа шийдвэр гаргана шүү дээ. Энэ жилийн судалгааны материал дээр ирэх жилийн шийдвэр нь гарах учраас хяналт байж болно гэж үзэж байна. 


Б.Батбаяр: - Баярлалаа. Х.Баделхан гишүүн. Ирсэн дарааллаараа явж байгаа шүү. 


Х.Баделхан: - Баярлалаа. Ийм нэг танилцуулга байна л даа. 70.0-аас 90.0 хувиар буурна гэдэг чинь энэ чинь аймаар том тоо шүү дээ. Тэгээд энэ ан амьтныг ингээд, тоог нь ингээд эрчтэй буурч байгаа гол шалтгаан нь юу байна. Юунаас болоод ер нь энэ ан амьтдын тоо 90.0 хувь хүртэл буурдаг байна. 90.0 хувь гэдэг чинь бараг үгүй боллоо гэсэн үг шүү дээ. Тэгээд энэ хүчин зүйлүүдийг судлаад, энэ хууль дээр тэр хорогдож байгаа шалтгааныг арилгах талаар ямар заалт орсон юм бэ? Гол нь одоо байгаль, цаг уурын нөхцөлөөсөө болоод ингээд хорогдож байвал энийг одоо багасгах талаар хууль дээр ямар заалт оруулсан бэ? Ямар арга хэмжээ авах юм бэ гэж нэгдүгээр асуулт. 


Хоёр дахь нь бол яг амьдрал дээр тэр ганцхан байцаагч бол тэр ан амьтныг хамгаалж чадахгүй шүү дээ. Хамгийн гол нь оршин суугаа хүмүүс, ард иргэд л энийг хамгаална. Тэгээд хууль дээр энэ байгаль, ан амьтнаа хамгаалсан нөхцөлд ер нь ард иргэдийг урамшуулах ийм нөхцөл байна уу? Ийм хоёр асуулт байна. 


Л.Гансүх: - Тэгэхээр харин яг энэ хуулийн гол зорилго бол одоо энэ ан агнуур, ан агнуурын аж ахуй, ан агнуурын бүс нутаг, ан амьтны сүргийн бүтэц, менежментын төлөвлөгөө, агнуурын нөөцийг хамгаалах, ангийн буу, спорт агнуур, олзворын ан агнах, түр хориглох гэсэн ийм ойлголтуудыг олон улсын жишигт оруулж өгч байгаа юм. Энүүгээрээ өөрөөр хэлбэл энэ ан агнуурын, төрийн болон орон нутгийн өөрөө удирдах байгууллагын энд оролцох оролцоо, төрийн бус байгууллагуудын агнуурын нөөцийг хамгаалахад оролцох оролцоог нэмэгдүүлэх чиглэлээр энд хуульчилж өгсөн юм. Өөрөөр хэлбэл төрийн бус байгууллагууд энэ ан агнуурын нөөцийг хамгаалахад оролцох асуудал ерөөсөө хуучин хууль дээр байгаагүй. Эрх зүйн ямар нэгэн зохицуулалт байгаагүй байхгүй. 


Тэгэхээр энэ төрийн бус байгууллага буюу нөхөрлөлүүдийг энд өөрөө оролцох, өөрөө энэ дээрээ ашигтай ажиллах, энд тодорхой хяналт тавиад мөн ашигтай ажиллах энэ нөхцөлийг болгож өгч байгаа юм. Тэр нь өөрөөр хэлбэл нутгийн иргэд нөхөрлөл байгуулаад, төрийн бус байгууллагын хэлбэрээр энд хяналт тавиад ашигтай ажиллах энэ нөхцөлийг бүрдүүлж байгаа юм. 


Өөр нэг юм нь юу вэ гэхээр энэ агнуур зохион байгуулалтын ажил, мэргэжлийн байгууллагын үүрэг функцийг нэмэгдүүлж өгч байгаа юм. Тэгээд өөрөөр хэлбэл агнуурын амьтны сан байгуулах, энэ байршил нутгийг эзэмшиж үржүүлэх, иргэдийн нөхөрлөл, иргэд бол энэ аж ахуйн нэгж, нөхөрлөл байгуулаад энэ хяналт тавих, оролцох энэ бололцоог хангаж өгсөн. Ийм эдийн засгийн хөшүүргүүдийг бий болгож өгсөн байгаа. 


Х.Баделхан: - Энэ танилцуулга дээр бичсэн байна л даа. Аргаль, янгир, буга, зээр чинь 70.0-аас 90.0 хувиас хорогдсон байна гэж. Яагаад ингэж хорогддог байна. Шалтгаан нь юу байна. Энийг арилгах талаар одоо юу хийх гэж байна. 


Л.Гансүх: - Харин энэ чинь л нөгөө замбараагүй агнуур хийдэг, нөгөө иргэдийн хяналт байдаггүй. Энэ нөгөө аж ахуй гэдэг юм байгуулаагүй. Энэ ан олзворын буу зэвсэг хамаагүй хэрэглэдэг. Энэ бүх юмыг энүүгээр журамлаж өгсний үр дүнд энэ дээр хяналт тавина гэсэн үг. Хуучин бол одоо юу вэ гэхээр 60-аас 80 оны үед хийсэн судалгаанаас сүүлийн энэ 2005, 2006 оны үед хийсэн хэсэгчилсэн судалгаа, нарийн судалгаагаар энэ зарим нэр төрөл дээр, тухайлбал буга, энэ хүдэр энэ тэр дээр бол тийм өндөр тоо гарч байгаа юм. Тэр аргаль угалз, янгир энэ тэр бол харьцангуй бага байгаа. Тэр байтугай ноднин бид нар энийг чинь 2009 онд хийсэн судалгаагаар өсөлтийн тоо бол эд нарын тооцоолж байсан тэр хэсэгчилсэн судалгааны тооноос шал өөр гарсан. Тэгэхээр энэ судалгааг хэрвээ та хүсвэл манайхан энэ судалгааг өгөх хэрэгтэй. Ер нь бидний тоо толгой бол бас овоо боломжийн өсөлттэй байгаа. Ер нь тэгэхдээ хамгийн гол нь энэ бүх эрс ан амьтныг багасгасан юм бол нэгдүгээрт тодорхой хуулийн зүйлчлэл, өөрөөр хэлбэл хуулийн доторхи агуулга бол хоцрогдсон байсан. 


Хоёрдугаарт, бас энэ улс орны эдийн засгийн тодорхой хүндрэлтэй асуудлуудтай холбоотой бас энэ ардчиллын эхний жилүүдэд нэлээн хууль бус асуудлууд гарч байсантай холбоотой. 


Б.Батбаяр: - Баярлалаа. Одоо Су.Батболд гишүүн асуултаа асууна. 


Су.Батболд: - Энэ чинь нөгөө анхны хэлэлцүүлэг. Тийм ээ? 


Б.Батбаяр: - Анхны хэлэлцүүлэг. 


Су.Батболд: - Яах вэ хэлэлцэх эсэх явж байгаа юм шиг юм яваад байна л даа. 


Б.Батбаяр: - Тийм. Хэлэлцэх эсэх шиг юм явж байна ерөөсөө. Одоо гишүүд байна шүү дээ. Шууд саналаа хэлээд явна шүү дээ. Зөвхөн тодруулах асуулт шүү. 


Су.Батболд: - Бид яах вэ энэ хуулийг би дэмжиж байна. Өөрчлөлт оруулах нь зүйтэй. Одоо би санаа зовж байгаа юм бол. Бидэнд ан гээд яриад байх юм үлдсэн юм уу, үгүй юу. Би жишээлбэл Улаанбаатараас Ар Минж ортол нисэж байгаа байхгүй юу. Нисдэг тэргээр. Нэлээн хэдэн жилийн өмнө шүү дээ. Их доогуур нисээд ингээд явахад тэр ой дотор ер нь одоо нуугддаг биш бол нэг ч юм харагдахгүй байгаа байхгүй юу. Нэг ч ан амьтан, юм харагдахгүй байгаа байхгүй юу. Бид одоо ингээд хараад байхад энэ ан, нөхөрлөл байгуулаад л, ангийн бригад зохион байгуулаад байх тийм ан байна уу, үгүй юу гэдэг асуудал. Тэгэхээр энэ тооллого юм аа манай яам, нөгөө хүрээлэнгүүд маань хийж байгаа юу, үгүй юу гэдэг асуудал. 


Хоёр дахь юм нь одоо нөгөө цагаан зээрийг чинь буудаад байна шүү дээ. Одоо замбараагүй л юм болж байх шиг байна. Тэгээд одоо энэ дээр манай Байгаль орчны яам юу бодож байгаа юм. Үнэхээр тэр цагаан зээр нь тараагаад байгаа юм уу, үгүй юу. Энэ чинь Сүхбаатар аймагт хэдэн малаа ч устгаад дууслаа. Хэдэн цагаан зээрээ ч устгаад дууслаа шүү дээ. Энэ чинь одоо ингээд байдаг нь зөв тактик юм уу, буруу тактик юм болов уу? Байгаль орчны яам, энэ Хөдөө аж ахуйн яамтайгаа ярьсан юм байгаа юм уу, үгүй юу гэдгийг хэлмээр байгаа юм. 


Гуравдугаарт, энэ нөхөрлөл, ан агнуурын бүс нутгийг тухайн сум нь ч юм уу, өөрсдөө тогтоох уу? Эсвэл дээрээс тогтоож өгөх гээд байна уу? Тэр чинь жижигхэн популяцид орсон байж байгаа шүү дээ. Тэгэхээр сум нь тогтоогоод, за энэ аманд хэдэн ширхэг аргаль, янгир байж байгаа ч гэдэг юм уу, тэр дээр нь ажиллаж болох уу, үгүй юу гэдэг асуудал. 


Тэгэхгүй бол иргэд үндсэндээ энэ чинь анг бол орон нутгийн иргэд нь хамгаалаад байгаа байхгүй юу. Тэнд ер нь тэрийг бууддаг амьтан бараг байхгүй. Дандаа гаднаас очсон улсууд хийгээд байгаа шүү дээ. Энэ дээр тэр юуг нь харав уу? 


Дараачийн нэг юм. Би энэ зун Дорноговь аймгийн Их Нартын байгалийн цогцолборт газар уу? 


Л.Гансүх: - Тийм. Байгалийн цогцолборт газар. 


Су.Батболд: - Тэр ерөөсөө санхүүжилт байхгүй. АНУ-ын төрийн бус байгууллага тусгай газартай, хамгаалалттай. Хэдэн хүн ажилладаг. Тэгээд байгаль хамгаалагч гээд юм байхгүй. Гэтэл уг нь Их Нартын цогцолбор чинь одоо энэ говийн бүсэд байгаа аргаль, янгирын нэлээн том бүс нутаг. Тийм ээ. Энэнийг цаашдаа жааханд статусыг нь өөрчлөх талаар Их Нартынхантай очоод уулзсан чинь тэнд ажиллаж байгаа хүүхдүүд нь ярьж байсан байхгүй юу. Статусыг нь жаахан өргөмөөр байна. Тэгэхгүй бол энд ерөөсөө санхүүжилт байхгүй, юм хийж чадахгүй байна. Тэгээд ийм байгаа. Тэгэхээр энийг цааш нь статусыг нь өргөтгөөд, улсын төсвөөс санхүүжүүлэх ч юм уу тийм байдлаар явах юм бол байгалийн цогцолборынхоо хувьд ч, ан амьтныхаа хувьд ч их сайхан газар байна лээ шүү дээ уг нь. Энэ дээр Байгаль орчны яам ямар бодолтой байгаа юм бэ гэсэн ийм хэдэн асуулт байна. Баярлалаа. 


Б.Батбаяр: - Л.Гансүх сайд хариулна. Гишүүд ээ, энэ чинь хэлэлцэх эсэх асуудал биш шүү дээ. Яг одоо нөгөө санал хураалгах тэр асуудалтайгаа холбогдуулж тодруулга их товчхон авах ёстой шүү. Анхны хэлэлцүүлэг гэдгийг энд анхааруулъя. Баярлалаа. 


Л.Гансүх: - Ер нь үнэхээр энэ анг нутгийн иргэд агнаад байгаа нь харьцангуй гайгүй гэж байгаа юм. Судалгаанаас. Гол нь гаднаас очсон улсууд л илүү тийм хайр найргүй агнадаг гэж байгаа юм. Тийм учраас л энэ нөхөрлөлийг дэмжсэн. Энэ нөхөрлөлд орсон иргэд энд хяналт тавих. Энэ ашгаас нь хүртэх энэ бололцоог энэ хуулиар гаргаж өгч байгаа юм. Хуульчилж өгч байгаа юм. Тэгэхээр энэтэй холбоотойгоор аяндаа хамгаалаад ирэхээр ан амьтан бол өснө, үржинэ гэсэн ийм ойлголттой байгаа. Тухайлбал одоо гахай энэ ойрын 2 жил маш их үржиж байгаа шүү дээ. Гэх жишээний. Тийм мэдээлэл ирж байгаа. Тэгэхээр энэ яваандаа үржих байх. 


Ер нь ардчилалд шилжсэний дараахь, зах зээлд шилжсэний дараахь нэг хэсэг хугацаанд үнэхээр хүмүүс чинь нөгөө юу боллоо доо. Хүйтэн дайны нөгөө авдаг дотаци алга болоод л. Тэгээд нөгөө буутай нь буугаа бариад л, сүхтэй сүхээ бариад мод руугаа дайраад, ан руугаа дайраад явсан шүү дээ. Тийм учраас одоо энийг бид тодорхой нөхөрлөлүүдийг дэмжиж, хамгаалалтыг нь бий болгож ирвэл өсөх юм байна гэсэн хандлага жишээлбэл зарим энэ тусгай хамгаалалттай газар нутгаас харагдаад байгаа юм. 


Шүлхийн хувьд бол цагаан зээрийг бид тэгж их хоморголж алаагүй. Бид мянга гаруйг л устгасан байгаа. Саяны 2009 оны тооллогоор бид нарт 2 сая гаруй зээр байгаа. Бараг 3 сая гаруй. Тийм учраас бидэнд яалт ч үгүй ийм шүлхийтэй, үнэхээр хоцроод байгаа энэ юм. Ганц юм нь. Уг нь бол нөгөө талын чоныг нэг хэсэг баахан устгаснаас болоод энэ муу, байгалийн устгалын арга хэмжээ, зохицолдоо чинь устчихаад байгаа юм. Тэгээд одоо бол хэдий бид нар зүүн аймгуудийн чоныг хорьсон ч гэсэн ганц нэг тийм юу яваад л байгаа юм. Тийм учраас бид орон нутагт хандаад урилга гаргасан байгаа. Одоо энэ чоно агнасан улсуудыг, барьсан улсуудыг урамшуулдаг энэ тогтолцоо руугаа яваачээ. Бид ч гэсэн тодорхой арга хэмжээ авна гэж үзэж байгаа. 


Ан агнуурын бүсийг хэн тогтоох вэ гэхээр бид энэ доороосоо мэдээллээ өгөөд, бид тэрнийх нь хэмжээнд жилийн төлөвлөгөөнүүдийг гаргаад тэгээд тогтооно. Яг хууль дээрээ яг юу гэж байгаа вэ. Чи тэрийг нь хэлээд өгчих. 


Их Нартын хувьд бол гадны овоо амжилттай мөнгө оруулаад хэрэгжиж байгаа ийм төсөл байгаа. Энэ нь өөрөө юу вэ гэхээр энэ орон нутгийн чанартай юу байхгүй юу. Тэгэхээр чинь улсын төсвөөс санхүүжилт энд байхгүй. Тэр байтугай төрийн бус байгууллага энийгээ өөрсдөө өшөө бид нар өөрсдөө өргөжүүлээд аваад явъя гээд бичгээ бидэнд өгөөд байгаа. Бид бол тэрийг дэмжиж байгаа. 


Тэгээд ер нь тусгай хамгаалалттай газар нутгаас орон нутгийн хамгаалалтад байдаг газар нутгийн төрийн бус байгууллагууд эзэмшүүлэхийг бид дэмжиж байгаа. Тэгэхээр яваандаа энэ нь өөрөө янз бүрээс мөнгө төгрөгөө олоод явах нөхцөл бүрдэнэ. Мэдээж эдийн засгийн чадавхи дээшилсэн цагт бид цаашаагаа санхүүжилтийн ямар тусламж дэмжлэг өгдөг юм тэрийг ярих л байх. Өнөөдөртөө ямар нэгэн шийдвэр байхгүй. 


Б.Батбаяр: - Р.Бүнчинжав асуултад хариулна. 


Р.Бүнчинжав: - Эрхэм гишүүний асуултад хариулахад ан агнуурын бүс нутгийн одоо Ан агнуурын тухай хуулийн 8 дугаар зүйлээр ерөнхийдөө зохицуулж явж байгаа. Тухайн аймаг, нийслэлийн санд, сум дүүрэг, аймаг нийслэлийн саналыг үндэслээд тухайн жилд төрийн захиргааны төв байгууллагатай яриад тэр саналыг үндэслээд бусад судалгаа шинжилгээний дүнг харгалзан авч үзээд тухайн жил тухайн нутгаас агнах амьтны тоо хэмжээг төрийн захиргааны төв байгууллага, тухайн жилийн тусгай зориулалтаар агнах амьтны тоо хэмжээг төрийн захиргааны төв байгууллагын санал болгосноор Засгийн газар батлах ийм хуулийн заалттай явж байгаа. 


Б.Батбаяр: - Баярлалаа. Г.Баярсайхан гишүүн. 


Г.Баярсайхан: - Баярлалаа. Би одоо ирцээрээ ирээд ярьж байна гэж ойлгож байна. Л.Гансүх сайдаас хоёр асуулт байна. Ангийн нөхөрлөлийн асуудал яригдаж байна. Энэ бол яах аргагүй тухайн бүс нутагт эзэн бий болгох нэг чухал алхам гэж би үзэж байгаа. Тэгэхээр одоо ойн бүстэй газар ойн нөхөрлөл гэж байна. Тэгээд одоо ангийн нөхөрлөл гэж байна. Тэгэхээр нутаг дэвсгэрийн давхцал. Ойд хоёр эзэн бий болох юм биш биз. Хоорондоо яаж уялдан харилцаж үйл ажиллагаа явуулах вэ гэдэг нэг ийм асуудал гарч ирж байгаа юм. 


Сая энэ ангийн бүсийн талаар нэлээн асуудал яригдлаа л даа. Тэгэхээр яг өнөөдрийн байдлаар ангийн бүсийг тэр тухайн орон нутгийн Иргэдийн төлөөлөгчдийн шийдвэрээр явуулж байгаа ч гэсэн ангийн бүс гэж ойлгохоор одоо бараг л сум суурин газар луу, Улаанбаатар хот руу гараад л, одоо зах руу гараад л тарвага буудаж байгаа шүү дээ. Тэгэхээр энэ ангийн бүсийн асуудлыг бүр товч тодорхой болгох хэрэгтэй байна. Үүн дээр тодруулж өгөх зайлшгүй шаардлагатай байна. 


Дараагийн асуулт энэ ховор ан амьтдыг агнах тал дээр төлбөр төлөөд агнана гэсэн байна л даа. Тусгай төлбөр төлсөн гадаадын ба Монгол Улсын иргэд агнуур хийнэ гэж байна. Тэгэхээр нэгэнт дэлхийд ховор болчихсон байгаа ан агнуурыг бид заавал өөрсдөө төлбөр тогтоох шаардлага байна уу? Оросод одоо лоттерей гэж юм зохион байгуулж байгаа шүү дээ. Ер нь дуудлагаар тэр эрхээ худалддаг. Тэр тал руу явбал одоо санхүү, эдийн засгийн хувьд ч гэсэн бас арай илүү ашиг олох бололцоо боломж нь харагдаад байгаа юм. 


Тэгээд сая Э.Бат-Үүл гишүүн хэлж байна. Энэ торгууль дээр. Яг одоо энэ байдлаар бид явуулах юм бол ер нь бид, Монголын ан амьтны аймгийг хөнөөхөд хувь нэмэр оруулна. Иймд торгуулийг жаахан хатуу болгох, торгуулийг өндөр болгох тал дээр энэ зүйл заалтыг бас жаахан чангалах шаардлагатай юм шиг санагдаж байна. Баярлалаа. 


Л.Гансүх: - Ойн нөхөрлөл давхцахгүй. Яагаад гэвэл ойтой газруудад ангийн нөхөрлөл, ойн нөхөрлөл хоёр цугтаа л хийгдэнэ. Өөр арга байхгүй. Яагаад гэвэл ойн санд байгаа ургамлын нөөц, ангийн нөөц энэ бүх юм бол ойн нөхөрлөл өөрөө зохицуулах тэр юм нь дээр санал бодлоо хэлэх ийм юм явна. 


Бусад жишээлбэл Алтай энэ тэр чинь ой байхгүй шүү дээ. Тэгэхдээ...


Г.Баярсайхан: - Ойн нөхөрлөлийг одоо ангийн нөхөрлөл гэж ойлгож болох уу? 


Л.Гансүх: - Үгүй ээ үгүй, тэд нар өөрсдөө нэмж юмаа хийж байж ангийн нөхөрлөлөө авна гэсэн үг. 


Г.Баярсайхан: - Ойн нөхөрлөлтэй газар байгаа анг тэгээд яаж агнах вэ? 


Л.Гансүх: - Мэдээж тэр чинь ойн нөхөрлөл тодорхой менежментын төлөвлөгөө гаргаж өгнө шүү дээ. Менежментын төлөвлөгөөн дээр чинь манайд ийм ийм байгалийн нөөц байгаа. Тийм учраас ийм ийм байгалийн нөөцийг одоо бид өөрсдөө ингээд ангийн нөхөрлөлийн энэ хэлбэрийг энэ энэтэй хамтарч ажиллана гэж бичиж болно. Дээр нь тэр менежментийн төлөвлөгөөн дээр байгаа зүйлээр чинь бид нэгдсэн төлөвлөлтүүд хийгдэнэ шүү дээ. Орон нутгийн түвшин, тэгээд тэд нар чинь орон нутгийн түвшинд өөрсдөө наашаа саналаа өгнө. Тэгвэл тэр ойн нөхөрлөлтэй хамтарч ажиллана шүү дээ. 


Дуудлага худалдааны юм бол яг энэ хууль чинь гарч байж бид дуудлага худалдаа хийх эрхтэй болж байгаа юм. Би одоо 2009 оны аргаль, угалзын. Биш ээ. 2010 оны аргаль, угалзын олзворын агнуурын юуг 20.0 хувийг нь дуудлага худалдаагаар хийе гээд тэгээд дуудлага худалгаагаар хийж чадахгүй байсан байхгүй юу. Яагаад вэ гэхээр нөгөө Хууль зүйн яамнаас зөвшөөрдөггүй. Журам байхгүй. Ан олзворыг дуудлага худалдаа хийх журам байхгүй. Тийм учраас та дуудахгүй. Тэгээд л бичиг өгчихөж байгаа юм. Одоо энэ дээр бид дуудаж болно гээд энд оруулчихсан байгаа. Тэгээд энэ гарч ирж байж бид дуудлага худалдаа. Дуудлага худалдааны ач холбогдол юу вэ гэхээр ийм байгаа. Бүх юм төлөвлөгөөний дагуу яаманд одоо ингээд бүх газраас саналууд ороод ирнэ шүү дээ. Манай нөхөрлөл одоо энэ хавьд ийм юм байна. Манай сумын энд гээд ороод ирэхээр одоо улсын хэмжээнд юу байдаг юм 80 ширхэг аргаль, угалзыг олзворын агнуураар агнуулъя гэхэд энэ 80-ыг одоо аль аль суман дээр нь дуудах вэ, аль аймаг дээр нь дуудах вэ гээд. Одоо мэдээж эхний ээлжинд дээрээс нь төвлөрсөн маягаар эхэлж хийгээд одоо тодорхой, жишээлбэл 2011 оны 20.0 хувийг юм уу дуудлага худалдаагаар хийгээд. Тэгээд энэ жишгийг дуудлага худалдаан дээр бүх ан олзвор хийдэг аймгуудын төлөөлөгчдийг нь суулгаж байгаад. Ирэх жилээс танай дээр дуудлага худалдааны 20.0 хувийг танай дээр явна шүү ч гэдэг юм уу ийм маягаар доош доошоо яваад орон нутагт нь хийдэг болгох тийм юм руу л явах ёстой. Ер нь яваандаа. 


Гурав дахь нь, тэр төлвийн асуудал дээр та одоо анхны хэлэлцүүлэг учраас саналаа гаргаж болно. 


Г.Баярсайхан: - Нэмээд тодруулъя. Энэ нөхөрлөлийн эрх үүргийг бас жаахан өргөжүүлэх шаардлагатай юм шиг байна. Одоо хулгайн ан бол одоо газар сайгүй газар авсан байгаа. Тэгэхээр үүнтэй одоо ангийн байцаагч өөрийн үйл ажиллагаа явуулах боловч хажуугаар нь одоо нөхөрлөлийн эрх үүргийг зайлшгүй өргөжүүлэх, эрхийг нь өндөрсгөх шаардлагатай. 


Нөгөөтэйгүүр би одоо бас Байгаль орчны яам бөгөөд Байгаль орчны яамны сайд нь шүлхий гарсантай байр сууриа сая илэрхийллээ. Тэр шүлхий гараад байгаа чинь, тэр зээр гөрөөсний дунд шүлхий гарч байгаа чинь ерөөсөө бид тэр чоныг хайр найргүй устгасантай холбоотой шүү дээ. Тэгээд та бас жаахан шинжлэх ухааны үндэслэлтэй юм ярьсанд бас урамтай сайхан байна. 


Б.Батбаяр: - П.Алтангэрэл гишүүн. 


П.Алтангэрэл: - Миний ихэнхи асуудал ерөнхийдөө давхцаж байна. Тийм учраас би ганц нэгхэн санал маягтай юм хэлмээр байна. Энэ хууль дээр яг одоо түрүүн миний ярих гэж байгаа, бас тодруулчихмаар санагдаад байгаа юм. Анхаарахгүй бол болохгүй. Яг байгалийн тэнцвэрийг байгаль дээр байгаа амьтад өөрсдөө бий болгож байдаг. Тэгээд энэ зүүн бүсэд, Дорнод аймагт, Сүхбаатарт чоныг үнэхээр их устгаснаас болж энэ өвчлөл байгаа юм. Энэ шүлхий гэдэг чинь энэ зээрээр дамжиж гараад байгаа юм. 


Нөгөө талаар зээрийг одоо бас агнахыг хориглосон, одоо ерөөсөө нэг ширхэгийг ч хороож болохгүй гэсэн бас нэг ийм туйлширсан бодлого баймааргүй байгаа юм. Яг үнэндээ Дорнод аймагт явж байхад одоо энэ хөдөө аж ахуй, мал аж ахуйд зээр их хохирол учруулж байна шүү дээ. Ерөөсөө мянга мянгаараа орж ирээд л нөгөө хадгалж байсан, хаваржуулна гэж байсан, жаахан хамгаалж байсан бэлчээрийг нь тэр чигээр нь идээд гараад явчихдаг. Тэгэхээр зэрэг энэ ан амьтны тэнцвэрийг. Хуучин бол яг нарийн хяналтанд ахуйн зориулалтаар төчнөөн зээр, үйлдвэрийн зориулалтаар төчнөөн зээр гээд ингээд агнаж байсан л даа. Энэ манай эдийн засагт ч гэсэн нэмэр болж байсан эд. Гэтэл энэ одоо альныг агнах уу, альныг нь агнахгүй байх вэ, ямар зориулалтаар агнах вэ гэдэг ийм нарийн бодлогыг энэ хуульд тусгаж өгөхгүй чоныг баахан устгаад хаячихсан. Зээрийг битгий устга гээд хамгаалчихсан. Энэнээс чинь болж байгаль дээр өөрөө өөрийгөө цэвэрлэж явдаг тэнцвэр алдагдаад. Чоно гэдэг амьтан бол зээр төдийгүй ерөөсөө тэр хээр талд амьдарч байгаа бүхий л амьтан дотроос хамгийн мууг нь, өвчилснийг одоо ингэж түүж идэж устгаж байдаг ийм амьтан байсан шүү дээ. 


Тэгэхээр энэ дээр энэ Ан агнуурынхаа тухай хуульд дахиж нэг нарийн судалгаа хийгээд нэг зүй зохистой агнадаг, агнахгүй байхыг нь одоо хориглодог, энийгээ бодлогоор нарийн тодорхой болгож өгөхгүй бол энэ эдийн засагт их хохирол учруулах нь. Аль аль талаасаа. 


Хоёрдугаарт, энэ хуульд энэ анг өсгөх, үржүүлэх талаар бас тодорхой заалт юмнууд хийж өгмөөр байна. Жишээлэх юм бол одоо тарвага гэдэг амьтан бол одоо ер нь их л байсан даа. Одоо манай Дорнод аймагт гэхэд тарвагатай сум бараг нэг ч байхгүй болсон. Тэгэхээр энэ тарвагыг одоо нутагшуулах, өсгөж үржүүлэх, өөр ямар амьтныг өсгөж үржүүлэх шаардлага байдаг юм. Ийм нарийвчилсан тооцоо судалгаа хийж байгаад энэ 5 жилд, ирэх 10 жил ийм амьтныг нь ингэж өсгөе, энэ амьтныг ан агнуурт ингэж хамруулъя гэсэн ийм нарийн юмыг энэ төлөвлөгөөнд ч байдаг юм уу хийгээд. Энэ бас нэг тэр ан агнуурыг өсгөж үржүүлэх тал дээр тодорхой урамшуулал бий болгодог заалтыг энэ хуульд бас хийж өгвөл яасан юм бэ гэсэн нэг ийм юм байгаа юм. 


Гуравдугаарт нь, зүгээр би сонирхох журмаар ганц нэгхэн юм асууя. Ийм нэр томъёо яваад байгаа юм л даа энэ дотор. 40 мянга орчим аргаль хонь, 60 мянга орчим хар сүүлтийн зээр гээд байгаа юм. Энэ яг ийм нэр томъёогоор байдаг юм уу? Шинжлэх ухааны нэр томъёо нь. Яг тийм нэр томъёо байдаг юм уу? Аргаль хонь гэдэг юм уу? Тийм ээ. Хар сүүлтийн зээр гэж байдаг юм уу? За за. 


Б.Батбаяр: - Л.Гансүх сайд хариулах уу? 


Л.Гансүх: - Товчхондоо хэлэхэд энд зээр алсан байна гэхэд шууд бүгдээрээ тэр сүлжээнд. Одоо манайхан чинь, орон нутаг чинь бүгд мобил телефон утастай болсон. Тэрийг нь урамшуулдаг ийм системд шилжих ёстой юм. 


Нөгөө талаас зээрийг бид агнуулж байгаа шүү дээ. Орон нутагт энэ төлбөрүүд байгаа байхгүй юу. Нэг зээрийг агнах юу гээд. Тэгээд орон нутгийн хэмжээнд Иргэдийн хурлаас тодорхой шийдвэр гаргаад тэдийг агная гээд. Тэгээд тэрэнд нь гол нь төлбөрөө л авсан байх ёстой. Манайхан төлбөрөө өгдөггүй, тэгээд хулгайгаар агнадаг юм нэлээн явчих гээд байдаг учраас тэр дээр л хатуу хяналт тавих ёстой. Тэрнээс ан агнуурын төлөвлөлт хийгээд орж ирэхэд. Одоо энэ бол, цагаан зээр бол ерөөсөө яг явдаг юу нь, бид нар чинь нөгөө хиймэл дагуулын нөгөө хүзүүвчийг нь зүүж өгөөд, бүх зам нь тодорхой болсон шүү дээ. Ерөөсөө л энэ Дорноговь, Сүхбаатар, Дорнод. Тэгээд яг хэдэн сард яаж яаж явдаг цаг нь ч бэлэн байгаа. Тийм учраас гол нь орон нутгийн удирдлага, одоо өөрсдөө энийгээ зөв зохион байгуулах асуудал байгаа юм. 


Энэ дээр өшөө нэг маш чухал заалт орсон нь юу вэ гэхээр ерөөсөө энэ агнуурын зүйлийг, агнахыг хориглосон, ан амьтны арьс шир, эвэр толгой, эд эрхтэн янз бүрийн юмыг зарж байгаа бол шууд зөвшөөрөл, нөгөө гарал үүслийн бичиг байхгүй бол шууд тэрийг нь торгууль, төлбөр бүх юмыг нь агнасан гэдэг утгаар нь тавих ёстой гэдгийг хатуу зааж өгсөн байгаа. Энэ бол нэлээн чухал заалт байгаа. 


Б.Батбаяр: - Баярлалаа. Одоо Д.Энхбат гишүүн. Ц.Сэдванчиг гишүүн. 


Л.Гансүх: - Өөрөөр хэлбэл худалдан авсан хүн дээр ч шууд торгууль тавина гэж байгаа юм. 


Ц.Сэдванчиг: - Асуулт давхардуулахгүй хоёрхон зүйл тодруулчихъя. Л.Гансүх сайд энэ ангийн нөхөрлөлд ашиг өгнө, эдийн засгийн урамшуулал хэрэглэнэ гэж яриад байна л даа. Энэ дээрээ жаахан тодотгож өгөөчээ. Хаанаас ямар ашиг өгөх гээд байгаа юм. Юуных нь төлөө ямар ашиг өгөх гээд байгаа юм. Хаанаас гарсан ашгийг өгөх гээд байгаа юм. Эдийн засгийн хөшүүрэг гэж яриад байгаа нь ямар эх үүсвэрээр, ямар схем бүтцээр, ямар гэрээгээр гэдэг юм уу, хэн гэрээ байгуулж, хэн хяналт тавьж ингэж явах гээд байгаа юм бэ. Энийг тодруулж өгөөч. Тэгээд нөгөө ангийн байцаагч, ойн хамгаалагч нар маань ажлаа хийдэггүй. Хулгайн анчидтай нийлээд ингээд ан хийгээд явчихдаг учраас, энэ иргэдээр хяналт тавиулах гээд байгаа юм уу л гэж би ойлгоод байгаа шүү дээ. Тэгэхээр тэр эдийн засгийн хөшүүрэг, механизм гээд байгаа юм аа ямар схемээр яаж хэрэгжүүлэх гээд байгаа юм. Хаанаас ашиг өгөх гээд байгаа юм. Тийм ээ. Нэгд. 


Хоёрт. Энэ чонын авын талаар энд ерөөсөө тодорхой юм байхгүй байх шиг байх юм. Амьтдыг агнах хугацаа, хориглох хугацааг нь төрлөөр нь ингээд тодорхой заагаад өгсөн мөртлөө чонотой холбоотой юм ерөөсөө ороогүй байх шиг байх юм. Тэгээд гэрэлтүүлэг, хавх тавихыг хориглож байгаа юм байна. Хавхаар агнахыг нэг мөсөн хориглож байгаа юм байна гэж ойлгож байна энэ хуулиар. Тийм ээ. Чонын хувьд бол хууль бол болох уу? Гэрэлтүүлээд агнах, хавх тавиад агнах. Иймэрхүү нарийн зохицуулалт гэдэг юм уу. Тийм ээ. Арай л бас хоёрдмол юм харагдаад байх шиг байх юм. Яаж ч авч хэрэглэж болмоор. Тийм ээ. 


Л.Гансүх: - Эдийн засгийн хөшүүрэг бол. Одоо бид энэ 2011 оноос нэг төсөл хэрэгжүүлээд, энэнийхээ дагуу явъя гэж байгаа юм. Дэлхийн байгаль хамгаалах сангаас 2.0 сая орчим долларын төсөл хэрэгжүүлэх гэж байгаа юм. Тэр юу вэ гэхээр эхний ээлжинд энэ олзворын агнуур буюу тропийн агнуурын чиглэлээр үйл ажиллагаа явдаг. Баруун аймгуудын аргаль, угалзын агнууртай хэсгүүдийн үйл ажиллагаа 3 аймаг дамжуулаад төсөл хэрэгжүүлье гэж байгаа юм. 


Тэгэхээр ач холбогдол нь юу вэ гэхээр одоо хоёр талын ажиллагаа байгаа юм. Нэг нь юу вэ гэхээр иргэдийн мал их байгаа учраас нөгөө зэрлэг ан амьтны нөгөө идээшилдэг газар, тэр өвс, хамаг юм руу нь ороод байгаа юм. Тэгэхээр чинь нөгөө ан байх тэр нөхцөл чинь алга болох гээд байгаа байхгүй юу. Тэгэхээр одоо жишээлбэл баруун зүгийн аймгуудын тропийн аргаль, угалз цаашаа гарч явчихаад байгаа шүү дээ. Зарим нь. Тэгэхээр нэг талд нь иргэд зөвхөн одоо энэ малаа олон тоогоор биш тодорхой тоонд бариад, тэгээд энэ аргаль, угалз энийгээ тойрсон энэ дээрээ нөхөрлөл байгуулаад хамгаалаад ингээд. Энд нэгдүгээрт хулгайн агнуурыг хийлгэхгүй байх хэрэгтэй байна. Яагаад гэхээр одоо чинь хотод янз бүрийн газраас очоод нөгөө найзындаа тэнд одоо юу гэдэг юм, тэр нөгөө ойрхон айлд нь буугаад тэгээд очоод за одоо хотоос ирсэн гээд нөгөөдхийг чинь очоод агнаж байгаа байхгүй юу. Тэгвэл тийм юм байхгүй. Манай нөхөрлөл мэдэж байгаа. Бид бие биенээ харж байгаа гээд л. Тийм юм байлгахгүй. Тэгээд энд орсон орлогоос нь эргүүлээд энэ нөхөрлөлд өгнө. Жишээлбэл одоо Алтайн угалз бол 20.0 мянган доллар улсын төсөвт тушааж байгаа шүү дээ. Энэ бол 50.0 орчим мянган доллараар агнуулаад байгаа юм. Энэ дуудлага худалдаагаар. Тэгээд тэр 50.0-иас яах вэ буцаагаад тэр нөгөө анчинг энд аюулгүй, тохилог байлгах. Тэгээд тэрийг чинь дагаж нөгөө хоол унд, хөтөч гээд зардал юм нь гараад л. Тэгээд л тэр 30 мянгаас чинь үлдсэн нь тэр компанийн ашиг болж хувирч байгаа байхгүй юу. 


Тэгвэл одоо энэ ашгаас юу вэ гэхээр энэ нөхөрлөлд хүртээдэг болгоё. Тэгэхээр ямар порпорцтой байгаад, яаж хийвэл зүгээр юм. Төрөөс орж байгаа энэ 20 мянгыг нь буцаагаад угалз руу зардаг болгоё. Тооллогод нь, тэгээд нөгөө цаг агаар хүндэрсэн үед өвс тэжээл, хужир шүү тавихад нь. Ер нь бас одоо энийг нөгөө хянадаг одоо юу гэдэг юм нөхөрлөлийнх нь судалгаа, сурталчилгаа хийх барих тэр юманд нь ч гаргадаг юм уу, ийм маягаар гаргадаг болох гэсэн. Эдийн засгийн хөшүүрэг нь энэ талдаа байгаа. 


Хэн хяналт тавих вэ гэхээр нөгөө нөхөрлөл чинь өөрөө хяналт тавьж байгаа байхгүй юу. Одоо нэгэнт өөрөө тэнд чинь хянаж байгаад, нэг аргаль, угалз агнуулчихвал бидэнд одоо юу гэдэг юм 10 сая төгрөг бидэнд ирэх юм чинь бид тэр мөнгөө алдахгүйн тулд одоо хяналтаа тавина гээд тэр айл хөршүүд чинь үзэх байхгүй юу. Тэгэхгүй одоо яг энүүхэндээ ярихад мянган малтай мянган малтай л гээд байна. Яг үнэхээр энэ суурьшлын иргэншилд ойрхон байгаа, хот суурин ойрхон биш айл бол дандаа л алдагдалтай явж байгаа шүү дээ. Тэр сүү, тэр хамаг бусад дагалдах юмаа яахгүй. Осолдохгүй нөгөө ноолуураа авчирч зардаг юм шиг байгаа юм. Махаа ч олигтой үнэ хүргэж зарж чадахгүй байгаа шүү дээ. Тэгээд ингэхээр тэр олон мал дагаад, ашиг шим бага, тодорхой түвшинд ийм байсанд орвол тэрийгээ тодорхой түвшинд бариад, харин тэр ан агнуурынх нь юм нь дээр тодорхой хяналт юмандаа оролцоод, эндээсээ ашгаа хүртээд явбал яасан юм бэ гэсэн. Энэ ч гэсэн энэ өндөр уулын бүсэд байгаа улсуудад төрж байгаа байхгүй юу. Энийг л хэлээд байгаа юм. 


Чонын хувьд бол энэ чинь нөгөө тодорхой бүс нутгаар бид агнахыг хориглосон заалтуудыг нь тавьчихаж байгаа шүү дээ. Тийм учраас яг нөгөө малчдын малыг нь хороогоод байдаг, тэр их өсөөд байдаг тэр газрыг бид хэзээ ч алж болохгүй юм уу, хэзээ ал гэж ингэж зааг тавих бол. Хэцүү юм шиг байгаа юм. Тийм учраас бид алж болохгүйд нь газраар нь зааглаад тавьчихаж байгаа учраас нөгөөдөхийг нь тодорхой түвшинд. Тэр ч дээ одоо устгаж, хороож байхгүй бол болохгүй юм шиг байгаа юм. Тийм учраас тавиагүй байгаа. Хэрвээ та нар өөрсдөө санал гаргаад тавина гэвэл тэгээд саналаа өгөөд яаж болох байх. 


Д.Энхбат: - Хуулийг харж байхад, давхардуулалгүй хоёр санаа л хэлье. Санал. Нэгдүгээрх нь, яг л манай Монголын хуучин хуулиуд шиг ангаа хамгаалах тухай, аль эсвэл төрийн байгууллагууд яаж ажиллах тухай хууль гараад байгаа байхгүй юу. Миний санаа бол ийм зүйл байж болохгүй юу Л.Гансүх сайд аа. 


Энэ чинь уг нь Монголын ан агнуурын хууль учраас үнэндээ хэлэхэд анчин хүний эрх үүргийн тухай бүхэл бүтэн бүлэг дутуу юм шиг харагдаад байгаа юм. 


Л.Гансүх: - Тэр нь хуулиндаа байгаа. Энэ чинь нэмэлт шүү дээ. Үндсэн хууль дээр байгаа. 


Д.Энхбат: - Тэгэхээр энэ дээр ингэж бодоод байна л даа. Ерөөсөө анчин хүний эрх үүргийг нь. Одоо ингээд Монголд ангийн тоо толгой зарим газраа бүрмөсөн сүйрч байна. Зарим газраа бол ерөөсөө байхгүй болж байна гэж яриад байгаа чинь хамгийн гол асуудал нь Монголын хүн болгон анчин болсон, хүн болгон буутай болсонд л байгаа шүү дээ. Тэгэхээр тэр заалтууд нь тэгвэл энэ өргөтгөлүүд ерөөсөө чангарч юм уу, эрх зүйн хувьд өөрчлөгдөж орж ирээгүй байгаа байхгүй юу.. Миний бодлоор бол өнөөдөр Монголын иргэд бол зөвхөн анчны нийгэмлэгийн гишүүн хүн ан хийх эрхтэй, зөвхөн бүртгэлтэй буугаар хийх эрхтэй гээд байдаг шүү дээ. Тэгээд тэр хүн хэрвээ тэр хууль дүрмээ зөрчвөл тэр анчин байх эрхийг нь насан туршид нь хураадаг, дахиж нум сумаар харвахыг нь хүртэл хорьдог. Ийм чанга чанга заалтуудыг оруулахгүйгээр зөвхөн энэ талаа барихаар зэрэг миний бодлоор ажиллахгүй юм шиг харагдаад байгаа юм. Өнөөдөр Улаанбаатар хотын жиптэй хүн болгон ан хийж байна шүү дээ. 


Тийм учраас би бол энэ ангийн хуулийн үзэл санааг яг эсрэгээр нь боловсруулмаар байна. Яг тэр гол заалтуудаа бид хаясан юм шиг харагдаад байх юм. Ангаараа хөөцөлдөөд анчнаа хаячихсан. Тийм учраас миний нэгдүгээр санал энэ дээр би бичсэн л дээ. Шинэ бүлгийг бол цоо шинээр боловсруулж оруулж ирэх. Ерөөсөө Монгол Улсад анчин хүн бол хүн болгон байж болохгүй. Харин анчин байвал маш нарийн хууль дүрэм, гэрээтэй. Өөрөө гарын үсэг зурсан. Буугаа яаж эзэмших вэ, орон нутагт очоод яаж бүртгүүлэх вэ, яаж зөвшөөрлөө авах вэ. Хэрвээ буруу хийвэл яаж торгууль төлөх вэ. Бүх эрх үүрэг нь маш сайн заагдсан ийм байж энэ бол ан агнуурын тухай Монгол Улсын хууль болох болов уу гэж бодоод байгаа юм. Тэгэхээр энэ хэсэг нь хэрвээ Үндсэн хуульд байгаа. Би санаж л байна. Зарим хэсгийг нь. Яг гол өөрчлөлт хийх хэсэг чинь ерөөсөө орж ирээгүй юм шиг харагдаад байгаа байхгүй юу. 


Энэ чинь ан бол байдгаараа л байсан. Сүүлийн 20 жил. Хүмүүс нь болоогүй шүү дээ. Тэгэхээр хүмүүсийг нь зохицуулах хууль ерөөсөө хийгдээгүй байгаа байхгүй юу. Энэ дээр та бүгдийг бодоочээ. Тэгэхгүйгээр Монголын бүх, одоо хаалтанд анчин хүмүүсийг зохицуулах юм хийхгүй бол тэр хашаа хороог нь сайн бариад, хэдэн нөхөрлөл байгуулаад, хэд хувааж өгөөд. Хамаагүй шүү дээ. Жиптэй давхиад л буудна. Бүгдийг нь. Тийм учраас энийг бас заавал тусгаж өгөх хэрэгтэй юм байна. Энэ хуулийг энэ заалт дээр нь харин хүндийн төвийг нь өгөх хэрэгтэй юм байна. Хүн дээр нь. Түүнээс биш ан дээр биш гэсэн нэг ийм санаа байна. 


Хоёр дахь санаа бол, энэ дээр та саналаа хэлэхгүй юу. Энийг хийхгүй бол миний хувьд, яг миний хувийн байр суурь бол энэ ангийн хууль бол яамны үйл ажиллагааг жаахан цэгцэлж өгөхөөс биш үндсэн ан устаж байгаа Монгол орны энэ байдлыг өөрчилж чадахгүй болов уу гэж бодож байна. 


Хоёр дахь юм бол яг үүнтэй холбоотой. Нөхөрлөлийнхэнтэй бид олон удаа уулзсан л даа. Янз бүрийн нөхөрлөл, хүмүүстэй. Нөхөрлөл гэж ойн нөхөрлөл гээд хэцүүхэн газар байдаг. Түрүүн хүмүүс хэлсэн. Дандаа гадныхан ирж устгадаг гэж. Гаднаас ирж. Тэгээд тэр улсуудтай тэр нөхөрлөл газар дээр нь шууд хариуцлага тооцох ямар ч механизмууд байхгүй. Сайндаа номерыг нь бичиж аваад Улаанбаатар луу хэлдэг. За аймгийн төв рүү ч юм уу. Тэгээд хэдэн сарын тэр нь олддог ч юм уу, үгүй юм уу бүү мэд. Тэгээд ойн байцаагч гэдэг юм уу, ангийн байцаагч гэдэг нөхөр нь болохоор зэрэг тэнд цаашаа хараад буланд суугаад байдаг. Тэр нь аль хэдийнээ мөнгөө авчихсан. Тэр нөхөрлөлд огт хамаагүй. Ийм сонин байдаг байхгүй юу. 


Тэгэхээр миний бодлоор нөхөрлөлд харин яг тэр эрхийг нь өгөх ёстой байхгүй юу. Одоо шалгах, түр саатуулах, хориглох, бууг нь хураах. Яагаад гэвэл өнөөдөр бид нар капиталист нийгмийн, одоо чөлөөт зах зээлийн орчинд байгаа. Яг хүний эзэмшлийн нутаг руу орсон хүнийг чинь газар дээр нь эзэмшигч нь хариуцлага тооцохоос биш өргөдөл бичээд сууж байна гэж ямар юм байсан юм бэ. Тийм учраас би бол энэ хуулийн үзэл санааг ер нь ингээд Л.Гансүх сайд энийг өөрчлөөд чангалах гэж оруулж ирж байгаа бол 100.0 хувь дэмжиж байна. Гэхдээ нөхөрлөлүүдэд хариуцлага тооцох эрх олголгүйгээр. Анчдыг бас тусгайлан энэ хуульд шинэчлэн Монгол Улсын иргэн болгонд, хэрвээ хулгайн замаар ан хийсэн бол зарим тохиолдолд эрүүгийн хариуцлагад татдагаар нэмж оруулахгүйгээр энэ Монголын 2.7 сая анчдыг зохицуулахгүй бол энэ хууль үйлчлэхгүй болов уу гэж бодож байна. Миний байр суурь бол ийм байна. 


Л.Гансүх: - Ангийн буу сумыг захиалах, худалдах үйл ажиллагаа хууль тогтоомжийн дагуу эрх бүхий байгууллагууд хянан зохицуулна. Өөрөөр хэлбэл энэ өөрөө галт зэвсэг ашиглах тийм хууль журмууд байгаа байхгүй юу. Тэрний дагуу цагдаагийн байгууллага энийг зохицуулах ёстой. Энэ бол яг энд бүгд зохицуулагдаад явах ёстой. Энэ өөрөө нэмэлт, өөрчлөлт учраас бусад юу нь бүр ангийн хууль дээрээ яг наад тал дээр чинь уг нь аягүй хатуу байгаа юм. Ангийн хууль дээрээ. Эхний анх хийсэн хууль дээрээ. Ганцхан тэрийгээ бид хэрэгжүүлдэггүй л байхгүй юу. Харин одоо бид хэрэгжүүлэхээр байгалийн гэмт хэргийн албыг Цагдаагийн ерөнхий газрын дэргэд байгуулсан, сая. Байгалийн гэмт хэргийн, хэв журам зөрчсөн асуудалтай тэмцэх алба. Тэгээд бид энэ дээр тусад нь эд нартай хамтраад, хамтын ажиллагааны журам гээд..


Д.Энхбат: - Ганцхан асуулт байна. Уучлаарай. Энэ өмнөх хууль бол 7 жилийн өмнө гарсан. Тийм ээ. 


Л.Гансүх: - Бараг 10-аад жилийн өмнө. 


Д.Энхбат: - Харин тийм. Энэ хооронд бүх ангаа устгасан. Тэгэхээр яг анчны хэсэг дээр ямар нэгэн өөрчлөлт орж ирэхгүй байна гэж үү? 


Л.Гансүх: - Тэгэхээр энэ анхны хэлэлцүүлэг учраас, бид нар юу вэ гэхээр энэ дээр энэ дээр нэмж ганцхан 12 дээр 12.2-ыг нэмж оруулсан юм. Тэр юу вэ гэхээр тэртээ тэргүй галт зэвсгийн хууль юм байгаа учраас энэ эрх бүхий. Ангийн буу сумыг захиалах, худалдах үйл ажиллагааг холбогдох хууль тогтоомжийн дагуу эрх бүхий байгууллагууд хянаж зохион байгуулна гэдэг заалтыг нэмж хийсэн юм. Энэ нь өөрөөр хэлбэл, энэ бол тэр хууль хяналтын байгууллагын ажлыг нь тодотгож өгч байгаа юм. 


Цагдаа дээр ийм алба байгуулагдаад, бид ингээд зохицуулалт хийгдээд. Энэ нь юу вэ гэхээр хамгийн түрүүний хоёр юм руу орж байгаа юм. Нэгдүгээрт, энэ ойн хэв журам зөрчиж байгаа асуудал. Хоёрт нь юу вэ гэхээр одоо энэ гарангуут шууд ерөөсөө л ангийн зориулалттай ямарваа нэг зүйл бариад л явж байгаа бол тэр хүнийг шууд торгоно. Ерөөсөө тэр ан агнадаггүй, антай холбоотой юу, худалдаж авсан уу, хамаагүй гэсэн заалтыг энэ дээр бас хуульд нь байдаггүй байхгүй юу. Хатуу хийж өгч байгаа юм. Тэгж байж бид нар хоёргүй сэтгэлээр шууд хариуцлага тооцох болгож байгаа байхгүй юу. Тэгэхээр энэ дээр тэр ангийн юу гэсэн. Хэрвээ та одоо ангийн хуулиа нийгэмлэгийн гишүүн зөрчсөн байвал шууд эрхийг хасна гэсэн тийм заалт оруулъя гэж байгаа бол та одоо саналаа бичээд өг. Энэ бол таны эрхийн асуудал. 


Нөхөрлөлүүд шалгах, саатуулах, хураах эрх байтугай Байгаль орчин, аялал жуулчлалын яаманд байдаггүй юм. Энэ чинь мэргэжлийн хяналтад байдаг байхгүй юу. Биднээс тэр эрхийг чинь хураагаад авчихсан шүү дээ. Тэгээд бид энийг чинь. Харин тэгэхээр энэ хуулиар өгнө гэхээр энэ хэсэгчилсэн хууль дээр гэхээр нөгөө хуулиудтай энэ гарч байгаа хууль чинь заавал зохицож байх ёстой байхгүй юу. Тэгэхээр тэр мэргэжлийн хяналтынхаа энэ асуудлыг цэгцэлж байж бид энэ хууль дээр тэрийг хийж өгөх хэрэгтэй болно. 


Тэгэхээр харин наадах чинь манай бүх хуулийн логик наана чинь тэгвэл өөрчлөгдөнө. Би бол одоо Байгаль орчны хуулиудын 30-иад хуулийг бүгдийг нь өөрчлөхөөр юмнууд хийж байгаа. Логик нь бол яг таны хэлдэг манай Засгийн газрын барьдаг зарчим. Юу вэ гэхээр байгаль орчныг хамгаална гэдэг бол зөв хэрэглээг бий болгох, тэрийг дэмжих асуудал. Бид логикийг бол тэгж. Тэрнээс зүгээр одоо хуучин байгаа бүх хуулиуд дээр байгаа шиг төр хамгаална, төр мэднэ, төр зохицуулна. Ямар эзэн биегүй. 


Д.Энхбат: - Ганц асуулт байна. Хотоос хүн очоод баахан буудчихаад яваад өгөхөд энэ нөхөрлөл юу хийх ёстой вэ? 


Л.Гансүх: - Харин тэгэхээр ийм байхгүй юу. Нөхөрлөл шууд утсаар ийм номерын. Одоод бид тэр цагдаагийн хэлтэстэй энийгээ яриад хэрэгжүүлэх юм нь дээрээ хийгээд. Ер нь бол бид энэ ирэх Засгийн газар байгуулагдахаас өмнө бид энэ 2011, 2012 онд ер нь Засгийн газрын бүтцийн асуудлыг шийдэх ёстой. Одоо энэ тогтвортой бүтэц байлгаад, тэр нь гуравны хоёроор өөрчлөгддөг юм уу? Янз бүрийн бусад функцүүд тухайн Засгийн газрын үед гарч ирвэл тэр нь өөрөө нэмэлт агентлаг байгуулах журмаар явдаг болгох. 


Д.Энхбат: - Л.Гансүх сайд аа. Би танд саналаа бичээд өгчихсөн. Үнэхээр аргаль үржүүлээд арай гэж 20 мянган доллартай болж байхад хотоос 5 нөхөр буудчихаад яваад өгвөл. Хэрвээ тэр эрхийг нөхөрлөлд өгөхгүй л юм бол нөхөрлөл хэзээ ч ажиллахгүй. 


Л.Гансүх: - Тэр эрхийг чинь би одоо өгч чадахгүй. Би өөртөө ч тийм эрхгүй. Би харин хэлж байна шүү дээ. Шалгаж саатуулна гэдэг чинь өөрөө хураана, баривчилна, шалган саатуулна гэдэг чинь өөрөө олон процедуртай. Маш олон бичиг баримт бүрдүүлдэг, торгодог хуудас, шалгадаг хуудас, тэрийг эрх өгдөг байгууллага, энэ тэр гээд түмэн юм гарч ирэх ёстой юм. Тэр юм чинь өөрөө бүгд мэргэжлийн хяналт дээр байдаг юм гэж би танд тайлбарлаад байна шүү дээ. Тийм учраас энийг цогцоор нь шийдэж байж энэ рүүгээ оруулах ёстой юм. Харин бидэнд ямар эрх байгаа вэ гэхээр тийм номерын машинтай, тийм тийм улсууд ийм ийм юм яалаа гээд түргэн шуурхай энэ Цагдаагийн ерөнхий газрын дэргэдэх байгалийн гэмт хэрэгтэй тэмцэх алба байгуулагдлаа гэж байна шүү дээ. Энэ нь шууд өгдөг. Тэр нь шууд тэмдэглэж аваад үг дуугүй энэ зөрчлийг нь тогтоогоод явдаг энэ механизмыг эхний ээлжинд байгаа энэ хууль эрхийн актын хүрээнд зохицуулъя. 


Таны юмыг энд оруулна гэвэл бид маш олон хуулийг өөрчлөх болно. Тэгвэл бид энэ хуулийг буцаагаад тэр бүгдийг өөрчилнө. 


Д.Энхбат: - Орон нутгийн биеэ даасан байдал. Дээрээс нь зарим функцыг нь тэгж дээш нь өгч болохгүй шүү дээ. Ер нь бол энэ чинь өөрөө биеэ даасан систем байхаар хуулиа хийх ёстой шүү дээ. Системийнх нь тал функцыг өөр хүмүүс, тал функцыг нь нөгөө хэсгээр өгч болохгүй байхгүй юу. Тэгвэл систем ажиллахгүй шүү дээ. 


Л.Гансүх: - Харин тэрийг чинь хэрвээ тэгнэ гэвэл тэрийг чинь иж бүрэн маш бөх, тэр нөгөө үндсэн хуулиудаа өөрчлөх хэрэгтэй болно. Тодорхой хуулиудаа. Би хэлсэн. Төрийн хяналт, шалгалтын хуулиа, энэ мэргэжлийн хяналтын зохицуулалтаа, энэ бүхнээ өөрчилж байж энэ юм руу чинь орох болно. Бид одоо энэ байгаа Үндсэн хуулиудынхаа хүрээнд бид яаж энийгээ одоогийн түвшинд ямархуу байдлаар яаралтай зохицуулалт хийж болох вэ гэдгээ бид хийж яваа. Үндсэн зохицуулалтуудыг хийх үед, мэргэжлийн хяналтын асуудал ярих үед бид тэр дээр энийгээ хийж өгнө. Өөрөөр хэлбэл мэргэжлийн хяналт чинь өөрөө. Жишээлбэл байгаль орчны хяналт бол өөрөө Байгаль орчин, аялал жуулчлалын яаманд байх юм. Энэ бол ийм юм гээд орсны дараа бид тэрний дагуу энэ хяналтыг доошоогоо ийм ийм өөрчлөлтөө хийж өгнө гэж хэлэх ёстой. 


Тийм учраас бид бол жишээлбэл Байгаль орчин, аялал жуулчлалын яам хоёр юмыг байнга хэлж байгаа шүү дээ. Энэ Засгийн газар нэгэнт энэ бүтэц нь батлагдаад явж байгаа учраас бид нөгөөдүүлтэй хамтарч ажиллаж байгаа. Мэргэжлийн хяналттай яагаад хэдэн байцаагчтай. Хуулийн биш хамтран ажиллагааны зарчим дээр энийгээ хийж чадаж байгаа юм. 


Хоёрт нь, газрын харилцаа. Монгол Улсын нутаг дэвсгэр байгаа бүх газрын сан, газрын зохицуулалт Байгаль орчин, аялал жуулчлалын яаманд байж. Ерөнхий зохицуулалт хийгдэж байх ёстой. Бид нар бол ямар нэгэн зөвшөөрөл өгөхгүй. Зүгээр өгөхөд анхааруулсан юм. Ашигт малтмалын Хэрэг эрхлэх газрынхандаа, Эрдэс баялаг, эрчим хүчний яам танайх энэ энэ юм нь дээр ашиглах болохгүй. Танайх энийг өгч болохгүй шүү. Хөдөө аж ахуйн яам танайх ийм ийм юм нь дээр бэлчээр ашиглах, ус байхгүй ээ. Хот төлөвлөлт, хотынхон танайх энэ энэ усны ундарга, энэ юм нь дээр барилга байхгүй ээ гэж бид нар зохицуулах. Тэгээд бэлчээр ашиглалт, аймаг сум чинь баахан газар өгдөг шүү дээ. Нөхөр сум, сумын дарга аа, танай энэ дээр энэ бэлчээрийн газрыг өгч болохгүй гэх мэтчилэн ингээд ийм ийм..


Д.Энхбат: - Хуулийн дагуу бол таны зөв. Гэхдээ яг нөхөрлөлүүдтэй уулзахад энэ чинь ажиллахгүй хууль. 


Л.Гансүх: - Энэ ажиллана. 


Б.Батбаяр: - За ингээд болъё. Энэ бараг маргаан боллоо. Тэгэхээр ингэе. Одоо санал хэлэх байхгүй, анхны хэлэлцүүлгээр. Зөвхөн зарчмын зөрүүтэй саналаар санал хураана. Тэрийгээ л тайлбарлана. Тэгэхээр Р.Раш гишүүн санал хэлэх гээд байна уу? Асуулт юм уу, санал юм уу? 


Р.Раш: - За аль нь ч юм. Яг өөрөө бол ан амьтны хамраас цус гаргаж үзээгүй. Тэрийг цээрлэж явдаг ийм хүмүүжилтэй эр хүн. Түрүүн Су.Батболд гишүүний ярьдаг үнэхээр нүдэн дээр ингэж Монголын ан амьтад янз бүрийн байдлаар яйрч байгаа явдалд харамсаж байдаг юм. Тухайлбал, одоо энэ говийн өндөрлөгүүд, уул сархиа газруудад өнгөрсөн өвөл тэр ууланд байгаа аргаль, угалзыг битгий хэл хотондоо байгаа хэдийгээ яаж ч чадахгүй байгаа юм чинь яах ч арга байхгүй зэрлэг амьтан болохоороо зэрэг хэн яах вэ. Ингээд Их Бага газрын чулуу, тэр Дэлгэрхангайн ууланд байдаг хэдэн аргаль, янгир энэ тэр бол ер нь. Тэгээд байгаль болохоор зэрэг цаанаасаа эрх биш юм бий л байх. Бүрэн дууссан гэж үзэж үндэс байхгүй. 


Тэгэхээр энийг ган болох, зуд болох, бүр онцгой хүйтэн болох энэ үед зориуд улсаас хямгадаг, хамгаалах ийм талын юмыг үнэхээр одоо хиймээр юм шиг байгаа юм. Ганцхан малчдад гэх юм уу, нөхөрлөл гэж яриад байна шүү дээ. Говьд бол тэгээд малчид л бий болох байх. Тэдэнд найдаад. Тэд нар тэр өвс тоос, энэ тэр юмыг хаанаас яаж олох вэ. Яах ч арга байхгүй. Энийг бүр танай яам байдаг юм уу, энэ улсын онцгой байдлын комисс яг одоо цаг зуд хүндэрсэн үед тэр аймгуудад тусалдаг шигээ бас янз бүрийн байдлаар. Энэ чинь нутгийн хүмүүс мэдэж байгаа л даа. Тэр хярын тэр ард нь, тэр өвөрт нь тэд байгаа, тэгээд алга болсон, цөөрсөн гэдгийг. Тэмдэгт тийм газрууд байгаа. Тэд мэдэж байгаа. Тэгээд тэнд байж байгаа үлдсэн цөөн буурыг хямгадах тухай асуудлыг, хамгаалах тухай асуудлыг энэ хуульд сайн шигтгэж өгөөчээ. Тэгэх юм бол одоо тэр говь хангайгүй тэр зэрлэг амьтад чинь бас өшөө сүйд болдоггүй юм гэхэд бас нэг тийм гол нь тасарчихгүй байх нөхцөл нь бага багаар бүрдэх учиртай гэж ингэж ойлгож байна. 


Хоёрдугаарт нь, зүгээр сонин хэвлэл дээр гараад байдаг юм л даа. Монгол Улс бол ухаандаа хүрэлцээтэй шонхортой, хүрэлцээтэй харцагатай гээд л. Тэр чинь ал л гэсэн үг л дээ. Цааш утга нь. Би энэ зун энэ Төв аймгийн урд тал, Дундговь аймгийн зүүн хойд талаар жаахан явсан. Тэгээд тэр отго энэ тэр гээд байж байгаад нүүсэн газрыг үзлээ. Дээр үеийн бойны газраас долоон дор. Долоон дор. Үгүй тэр, ер нь бол шувууг тэгж тамлаж алах бол нүгэл байдаг юм гэнэ лээ шүү дээ. Нүгэл байдаг юм гэнэ лээ. Цаанаа хар мөртэй. Тэгээд тэр муусайн тагтаа нарыг аваачиж хоол болгох гэж. Манайхан чинь одоо тэгээд л нөгөө тав арван доллар харчихаад л тэгээд тэрний хойноос ерөөсөө ухаангүй. Ингээд явдаг бололтой юм. Энийг манай яам, Л.Гансүх сайд сүрхий хянаж байна гэж ярьдаг бололтой юм билээ. Би энийг бол огт худлаа юм байна гэж тэгж ойлгосон. Огт худлаа юм байна. Яаж тамлаж байна, яаж сэглэж байна. Тэгээд одоо тэр жипийг барааг нь харлаа л даа. 20, 30-аараа уралдаад байна. Нөгөө хурдан морины хойноос одоо бид чинь хоёр талаар нь давхидаг шүү дээ. Яг тэрүүн шиг юм. Улаан тоос манаруулаад л. Тэгсэн нөгөө харцага хөөж байгаа юм гэнэ. Ийм л байна шүү дээ манай хөдөө орон нутаг. Ийм л байна. 


Энэ юмнуудыгаа одоо бид энэ хуулиараа яг тэгж цэгцэлж, яг тэгж хяналтаа тогтоож чадах юм бол хууль болно. Түүнээс биш хуулийг өөрчлөх хэрэгтэй гээд л ярих нэг асуудал. Хуультай байхын тулд хуультай байдаггүй шүү дээ ер нь. Хуулийг амьдралыг зохицуулахын тулд ингэж гаргана. Энийгээ сайн бодолцож өгөөчээ гэж ингэж хэлмээр байна. 


Б.Батбаяр: - Баярлалаа. Ингээд зарчмын зөрүүтэй санал хураалгана. Энэ гаргасан саналаа гишүүд тайлбарлана. Үндэслэлээ тайлбарлана. 


Тэгэхээр Х.Наранхүү гишүүн. 


Х.Наранхүү: - Л.Гансүх сайдаас нэг зүйлийг лавлах гээд байна л даа. Одоо бид нөхөрлөлийн эрхийг нэмж өгөх нэлээн чухал заалт энд орчихоод байгаа юм. Нөхөрлөл гэдэг маань үндсэндээ орон нутгийн хүмүүс л дээ. Тэгэхээр яг бодит байдал дээр энэ асуудлыг одоо хэр судалсан бол. Өөрөөр хэлбэл орон нутагт ан гөрөө байхгүй болж байгаа асуудал чинь Монголын бүх нутаг дэвсгэрийг хамарч байгаа процесс. Тэгэхээр энийг яг гардаж байгаа хийж байгаа хүн хэн бэ гээд ингээд судалгаа хийгээд үзэх юм бол. Би бол зүгээр нүдэн баримжаагаар хэлж байна шүү дээ. Яг гардаж хийж байгаа улсууд нь орон нутгийн улсууд байгаа. Хэрэв хот суурин газраас очиж ан хийдэг хүмүүс бий л дээ. Тэгэхдээ энэ одоо юу гэдэг юм жилд нэг удаа, хоёр удаа л явдаг байх. Хавар намар. 


Ерөөсөө жил тойрон 365 хоног яг газар дээр нь амьдардаг улсууд чинь нэг хэсэг нь амьдралын гачаалаас болж энэ ажлыг гардаж хийж байгаа. Нэг хэсэг нь одоо юу гэдэг юм өөр хийх ажилгүй учраас хийж байгаа юм. Тэрнээс нэг их одоо гадныхан очоод шууд гараар хийж байгаа юм ховор. Гадныхан яадаг вэ гэвэл зүгээр худалдаж авна гэдэг юм. За загас авна гээд нэг сумын төв дээр очиход л тэр хавийн хүмүүс нь загасыг нь бариад авчраад өгч байгаа шүү дээ. Мөөг авна гэхэд л мөөгийг нь түүгээд өгчихөж байгаа юм. Гэх мэтчилэн. 


Энийг одоо сайн судалж үндэслэл гаргасан уу? Тийм учраас энэ гардаж хийж байгаа улсуудыг нь бүр зохион байгуулалтад оруулаад, нөхөрлөл болгоод, эрхийг нь өгөөд. Дээр нь өшөө явж байгаа хүн болгоныг шалгана барина гээд ийм болчих юм бол наадах чинь бүр ажлыг нь зохион байгуулалтад оруулаад орхичихно. Газар дээр болж байгаа процессыг та нар хэр нарийн үзсэн юм бэ? Энэ талаасаа. 


Хоёрдугаарт, түрүүчийн энэ хяналтыг сайжруулах. Газар дээр байгаа нь хүмүүсийг л улам их чангалаад, эрхийг нь өгөөд байна гээд яг эсрэг юм яриад байгаа байхгүй юу. Одоо энд сууж байгаа нэг хэсэг хүмүүс. Процессыг мэдэхгүй байна шүү дээ. Мэдээж орон нутгийн хүмүүсийн ихэнхи нь юмаа хамгаалахын төлөө байгаа. Тэгэхдээ нэг хэсэг нь цөөнх нь амьдрахын төлөө явж байгаа учраас ажилгүй, орлогогүй учраас энийг үйлдээд байгаа юм. Нэг хэсэг нь ухамсаргүй хүмүүс бий. Энийг судалсан юм уу? Судалгааны үндсэн дээр хийхгүй бол наадах чинь буруу тийшээ болох гээд байна. Тэр эзэмшинэ гэдэг үгийг би ерөөсөө ойлгохгүй байна. Тэр юу гэсэн үг вэ? 


Л.Гансүх: - Үнэхээр таны хэлж байгаа үнэн. Үнэхээр өнөөдөр бид ер нь ямарваа нэгэн юмыг өөрөө эхлэх нь чухал. Энд тодорхой судалгаа манай энэ Дэлхийн байгаль хамгаалах сангийнхан энэ 5, 6 жил энэ баруун бүсэд энэ тропийн агнуур, ялангуяа аргаль, угалзыг өсгөх, хамгаалах чиглэл дээр ажиллаж байгаа. Нутгийн иргэдийн нөхөрлөлийг байгуулаад, энэ чиглэл дээр нэлээн юм хийсэн. Эндээс юу вэ гэхээр тодорхой дүгнэлтүүд гарч байгаа юм. Энийг нь бид өргөжүүлээд одоо төсөл хэрэгжүүлье гээд явж байгаа юм. 


Хоёр юм байгаа. Нэг юм юу гэхээр ерөнхий нөхцөл байдал, бид өнөөдөр энэ ан амьтан руу чинь ороод байгаа улсууд хэн бэ гэхээр яг таны хэлж байгаа үнэн. Үнэхээр ажлын байр байхгүй. Эдийн засгийн чадавхи чинь сул байгаа. Ийм үед ялангуяа би түрүүн хэлж байсан. Яг энэ зах зээлд шилжсэний дараа бид чинь Оросоос авдаг дотациа алдаад л. Юун лангуун дээр гурил, давснаас өөр юм байгаагүй биз дээ. Тэр улсууд яасан ан руугаа л орсон шүү дээ. Тэрний түүхий эд, бүтээгдэхүүнийг Хятад руу зарж байж. Хоёр янзаар мөнгө үрсэн. Нэг нь Орос, Хятадын хооронд Хятадын юмыг Оросод зарж эдийн засгийн хуримтлал бий болгосон. Эхний хэдэн жилүүдэд. Нөгөөдөх нь юу вэ гэхээр энэ нөгөө байгалийн гаралтай бүтээгдэхүүнээ зарж эдийн засгийн хуримтлалаа бий болгосон шүү дээ. Одоо харин эдийн засгийн чадавхи гайгүй болоод ирэхээр энэ юмнууд чинь харьцангуй бас арай гайгүй шат руугаа орж эхэлж байна. Энэ дээр хүмүүсийн нөгөө эдийн засаг гайгүй болоод ирэнгүүт хүмүүс байгаль орчноо гэдэг сэтгэлгээ ч арай сайжирч байна. Энэ рүү хандах хандлага ч өөр болж эхэлж байна. 


Тэгээд өөрөөр хэлбэл энэ чинь бидний өмч юм шүү, нөхөн сэргээгддэг юм байна, энийгээ хамгаалж байж, зөв зохистой ашиглаж байж явна. Яг Р.Раш гуайн хэлж байгаа говийн бүсэд энэ юм одоохондоо очиж чадаагүй байгаа. Тэр иргэдэд өнөөдөр тэрийг ашиглах тухай ойлголт ч байхгүй яваа. Юм ингэж эхнээсээ явж байж л явна. Шонхорын асуудал дээр ч гэсэн би зөвхөн Р.Раш гуайтай тусад нь сууж байгаад яръя. Юу би энэ 2 жил зовж зүдэрч байгаагаа, юу хийж байгаагаа яръя. Энийг чинь шууд таслан зогсоож болохгүй байна. Тодорхой, өчнөөн олон эдийн засгийн цаад наад юм байгаа. Яг тэр отготой холбоотой юм нь дээр нь ямар ямар юм энэ жил гаруйн хугацаанд хийв, ямар ахиц дэвшил гарч байгааг хэлнэ. Мэдээж өргөс авч байгаа юм шиг юм алга болохгүй шүү дээ. Өргөс авсан ч гэсэн долоо хоног шаналдаг биз дээ. Хөндүүр явдаг шүү дээ. Энэ юмыг чинь өөрчлөхийн тулд хэн нэгэн хийж л таараа. Хэн нэгэн энийг явуулж л таараа. Тэгээд хийх гээд л явуулах гээд л оролдож байна. Бүгдийг нь иж бүрэн болгоно гээд олон жил хүлээх арга алга. Бололцоотой юмыг нь нэг нэгээр нь ч гэсэн урагшлуулаад явж л байя. Хэрэгтэй байна. 


Б.Батбаяр: - Баярлалаа. Одоо санал хураалгана. П.Алтангэрэл, Х.Балдан-Очир нарын гишүүдийн санал байна. Энэ бол энэ яамны ажлын хэсэгтэй хамтарч гаргасан юм билээ. Ирцийн хувьд одоо 6, 7, 8 гишүүн байна. 5 гишүүн. Ингээд нийт 13 гишүүн санал хураалтад оролцож байна. 8 дээр нэмэх нь 5. Одоо 8 байна. Ингээд 13 гишүүнээс. 


Энэ П.Алтангэрэл, Х.Балдан-Очир нарын гишүүдийн санал байна. 2.1.1-ын 10 дахь хэсэгт анчин гэж аймаг, нийслэлийн байгаль орчны асуудал эрхэлсэн төрийн захиргааны байгууллагаас олгосон анчны үнэмлэхтэй иргэнийг гэж нэмэх гэж байна. Энэ саналыг дэмжиж байгаа гишүүд гараа өргө. 


Су.Батболд: - Шинэчилсэн найруулга ч юм уу, тийм юм биш шүү дээ. Тэгэхээр энэ санал гаргаж байгаа гишүүд чинь яг одоо энэ өргөн барьсан төсөлтэй холбогдоод санал гаргаж байгаа юм уу? 


Б.Батбаяр: - Холбогдсон. Холбогдож гарсан. Энэ яамны ажлын хэсэгтэй тохиролцсон юм байна. 


Л.Гансүх: - Хэлэлцэх эсэхээ явахад ингэсэн юм. Нөгөө урд юун дээр нь байгаа ч гэсэн, хууль дээрээ байгаа шүү дээ. Тэгэхдээ энэ орчин үеийн нөхцөлд бас зарим нэг өөрчлөлтийг нь орох хэрэгтэй юм байна. Энийгээ тодруул гээд тэгээд энэ хэдэн анчин гэсэн хэдэн юмыг тодруулсан юм. 


Б.Батбаяр: - Тодруулсан л юм байна. Энэ саналыг дэмжиж байгаа гишүүд гараа өргө. 


13-аас 13. 


Дараачийн санал. Ан агнуурын тухай хуульд нэмэлт, өөрчлөлт оруулах тухай хуулийн 2.1.11-т ан гэж. Яг саяных шиг. Ахуйн болон үйлдвэрлэлийн тусгай зориулалтаар агнаж ашиглаж болох амьтны аймгийн тухай хуулийн 3.1.6-д заасан амьтны гэж нэмэх гэж байна. Амьтныг гэж нэмэх гэж байна. Энэ саналыг дэмжиж байгаа гишүүд гараа өргө. 


13-аас 12. 


Их олон санал байгаа шүү дээ. Бараг 40, 50-иад санал байна. 


2.1.12. П.Алтангэрэл, Х.Балдан-Очир гишүүн хоёрын гаргасан саналыг л уншаад байна шүү дээ. Ангийн гаралтай түүхий эд гэж ан амьтны арьс шир, үс, өд, эвэр, толгой, цус, өөх, тос зэрэг эд эрхтнийг гэж нэмэх гэж байна. Энэ дээр гараа өргө. 


13-аас 11. Энэ санал дэмжигдлээ. 


Мөн П.Алтангэрэл, Х.Балдан-Очир гишүүн нарын санал байна. 2.1.13. Ан агнуур гэж ангийн гаралтай түүхий эдийг ашиглах зорилгоор хуулиар заагдсан хугацаа, арга, хэрэгсэл, зөвшөөрлийн дагуу агнуурын амьтныг агнах, барих үйл ажиллагааг гэж нэмэх. Энэ саналыг дэмжиж байгаа. 


13-аас 10. 


П.Алтангэрэл, Х.Балдан-Очир нар. 2.1.14. Агнуурын аж ахуй гэж юуг хэлэх вэ гэхээр байгаль орчныг хамгаалах тусгай хуулийн 30.3-т заасны дагуу агнуурын амьтныг хамгаалах, өсгөн үржүүлэх, тогтвортой ашиглах үйл ажиллагааг ан агнуурын менежментын төлөвлөгөөний дагуу эрхэлдэг мэргэжлийн байгууллагыг гэж нэмэх. Энэ дандаа тодорхойлолтууд байна. 


П.Алтангэрэл: - Энэ дээр ийм л юм байна л даа. Ан агнуурын хууль гэж оруулж ирсэн мөртлөө тодорхойлолтууд нь энэ дээр чинь ерөөсөө байхгүй байгаа байхгүй юу. Одоо тодорхойлсон томъёололд нь одоо таалагдахгүй юм уу, буруу байж болно. Ан гэж юу юм. Анчин гэж юу юм ч гэдэг юм уу. Энийг бол засаад явах бүрэн боломжтой. Нэгэнт ан агнуурын тухай хууль гэж орж ирж байгаа учраас нэр томъёо нь маш тодорхой байж хууль чинь өөрөө тодорхой болно шүү дээ. Тэгэхээр анчин гээд л бид нар шүүмжлээд хүн бүхэн агнаж байна гээд байгаа мөртлөө яг анчин гэж яг хэнийг хэлэх юм бэ, хуулийн нэр томъёоллоор гэдгээ хууль дээр тодорхой зааж өгөөгүй л байхгүй юу. Тийм учраас нэр томъёоны л асуудал байгаа юм. Бидний гаргасан юу бол. 


Яах вэ тооцоод л үзье л дээ. Шинэчилсэн найруулга. Хуулийн 50 хувиас дээш өөрчлөгдвөл шинэчилсэн найруулга болно гээд. Наадуул чинь ороод ирэхээр 50 хувиас хэтрээд явчихаж байгаа бол шинэчилсэн найруулга болоод л явчихна. Тэрнээсээ дотогшоогоо байгаа бол нэмэлт, өөрчлөлтөөрөө л явна. 


Б.Батбаяр: - Су.Батболд гишүүн. 


Су.Батболд: - Нэг ийм жижигхэн өөрчлөлт хийнэ гэж, хуульд нэмэлт, өөрчлөлт оруулна гэдэг чинь нэг өөр асуудал. Тийм ээ. Шинэчилсэн найруулга өөр асуудал. Шинэ хуулийн төсөл өргөн барих өөр асуудал. Гэтэл энэ жижигхэн өөрчлөлт оруулна гэж орж ирчихээд тэгээд оруулж ирэнгүүтээ нөгөө өөрчлөлтөөсөө хамаагүй ач холбогдолтой нэр томъёонуудыг өөрчлөөд, бараг тэрнээсээ дахиад нэг дахин илүү ийм санал хураалт явуулаад. Ийм дэг, ингэж хэлэлцэх гэж юу байсан юм. Болохгүй шүү дээ. Тэгвэл та нар өөрсдөө өргөн барихгүй яасан юм. Л.Гансүх сайд аа. 


Л.Гансүх: - Наадах чинь гишүүдээс гарсан санал шүү дээ. 


Су.Батболд: - Тэгвэл наадах чинь таны өргөн барьсан хуультай огт холбоогүй байхгүй юу. Таны өргөн барьсан чинь тухайн хуулийн хэддүгээр зүйл заалт юм. Тэр л байхгүй юу. Тэгээд хаа хамаагүй. Энийг өргөн барьсантай холбогдоод. Тэгвэл бид нар одоо юу гэдэг юм. Өөр хуулийг хэлэлцдэг. Би ийм процедур дэгийг ерөөсөө мэдэхгүй юм. Ингээд хууль өргөн барьсан юм чинь энийг нь ч янзалъя гээд ажлын хэсэг нь хаа хамаагүй юм оруулж ирээд хураадаг ийм дэгийг би парламентэд 3 удаа суухдаа ерөөсөө олж хараагүй л юм байна. Хаа хамаагүй юмыг ингэж бүгдээрээ санаан зоргоороо тэгж дахиж санал хураалгаж явж байдаг юм байж болохгүй шүү дээ.  


Б.Батбаяр: - Энийг хуульчаас тодруулга авъя. Тэгэх үү? 


П.Алтангэрэл: - Уг нь хэлэлцүүлгийн явцад гишүүдийн гарсан саналыг хууль дээрээ тусгаад. Наадахыг чинь ярьж байх явцад, тэр хэлэлцүүлгийн явцад гишүүдийн гарсан саналыг нэмээд тусгаад оруулаад ирэх ёстой байхгүй юу. Зарчмын өөр саналаар. Хэлэлцүүлгийн явцад хийж болно шүү дээ. 


Су.Батболд: - Өргөн барихаас өөр юм болохгүй шүү дээ. 


Б.Батбаяр: - Хуульчаас тодруулга авах хэрэгтэй. 


Э.Ганболд: - Би энэ Ан, агнуурын тухай хууль дээр хуульчаар ажиллаж байгаа Э.Ганболд байна. Засгийн газраас өргөн барьсан хуулийн төсөл дээр хуулийн нэр томъёоны тодорхойлолт гэсэн нэг бүхэл бүтэн зүйл оруулж байгаа. Энэ дээр анхны хэлэлцүүлгийн үед гишүүдээс гарсан 3, 4 санал байна. Хэлэлцэх эсэх дээр гаргасан саналын хүрээнд л ингэж буцааж нэр томъёо жаахан нэмж оруулъя гэсэн нэг тийм л асуудал гаргасан шүү дээ. 


Су.Батболд: - Та нар өөрчилж болохгүй шүү дээ. Арван хэдэн нэр томъёог өөрчлөөд. Наад хураалгасан чинь арван хэдэн юм л хураалгаж байна шүү дээ. Тэгээд цаашдаа манай Тамгын газрынхан та нар хараа ийм процедур яваад байх юм бол нөгөө хуулийг хэлэлцэх юм чинь утгагүй болно шүү дээ. Тэгвэл ингээд нэг нэр юм уу, нэг өгүүлбэр оруулна гэж орж ирчихээд хуулийг бүхэлд нь нөгөө ажлын хэсэг нь, гишүүд санал гаргаад өөрчлөөд байдаг. Ийм процедур дэгтэй байж болохгүй шүү дээ. Та нар тэрийгээ асуугаач. 


Б.Батбаяр: - Саналаа хураалгаад явъя. Энэ хэлэлцэх эсэх дээр нэр томъёог тодорхой болгоё гэж ингэж ярилцсан юм байна л даа. Яамныхаа ажлын хэсэгтэй байс тохиролцсон юм байна. Тэгэхээр ингээд саналаа хураалгаад явъя. 


Л.Гансүх: - Су.Батболд гишүүн ээ. Энэ бол хуулийн зохицуулалтыг өөрчлөөгүй шүү дээ. Зүгээр нэр томъёоны хувьд л..


Су.Батболд: - Тэр хамаа байхгүй. Та нарын өргөн барьсан чинь юуг өөрчилье гэсэн анх зорилготой ингэж оруулж ирсэн юм. Тийм ээ. Цаашдаа бол ийм байхгүй юу. Энэ Тамгын газрынхан та нар, хуулийн хэлтсийнхэн ярих хэрэгтэй шүү дээ. Нэг ийм юмыг хөндөнө гээд хуулийн юм чинь, та нар ийм юм бичиж ирээ биз дээ. Танилцуулга, үндэслэл гээд юм бичиж ирэхдээ зөвхөн энийг нь өөрчилнө гэж оруулж ирчихээд одоо орж ирсэн хойно нь хамаа байхгүй. Хэн дуртай нь бүгдийг нь өөрчилье гэдэг тийм зарчим байхгүй шүү дээ. 


Л.Гансүх: - Танилцуулга дээр нэр томъёоны өөрчлөлт байгаа. Өөрөөр хэлбэл 10-аад жил болж байгаа хууль байгаа учраас..


Су.Батболд: - Тэгвэл та нар өөрчилж оруулж ирэхгүй яасан юм? 


Л.Гансүх: - Харин, тэр дээр яах вэ хоёр гурван юмыг нь хуучин хууль дээрх юм чинь...


Су.Батболд: - Тэгээд нэг хууль дээр ингээд өөр юм ярьж байгаад. Энэ хуулийн хэлтсийнхэн юу харж байгаа юм. Дахиад арван хэдэн нэр томъёоны санал хураалгаж болохгүй шүү дээ. 


Юу ч ороод ирж байгаа юм. Бид яаж мэдэх юм.


Б.Батбаяр: - Су.Батболд гишүүн ээ, та саналаа хэлчих. 


Су.Батболд: - Харин би, санал нь энэ байхгүй юу. 


Б.Батбаяр: - Тэгээд яая гээд байгаа юм? 


Су.Батболд: - Ингэж арван хэдээр нь нэр томъёоны санал хураалгаж болохгүй. 


Б.Батбаяр: - Энэ чинь одоо гишүүдийн гаргасан саналыг хэлэлцэх эсэх дээр хураалгахаас өөр арга байхгүй шүү дээ. 


Су.Батболд: - Болохгүй. Би эсэргүүцэж байна. 


Б.Батбаяр: - Нэгэнтгээ гаргаад ирсэн саналыг.


Су.Батболд: - Тэгвэл би цөөнх боллоо. 


П.Алтангэрэл: - Тэр хуулийнхан дахиад л ажилла даа. 


Су.Батболд: - Ингэж их санал хурааж болохгүй. Цөөнх болж үг хэлье. Тэгээд болоо шүү дээ. 


П.Алтангэрэл: - Тэгээд яах вэ, яг хуулийн үндэслэл нь ингэж их санал хураалгаж болохгүй гэсэн яг үндэслэл нь юу байгаа юм. Тэр хүрээн дотор чинь хуулийн нэр томъёо гэсэн бүлэг байж байгаа шүү дээ. Тэр нэмэлт, өөрчлөлт дотор чинь. 


Су.Батболд: - Тэгвэл тэр нэмэлт, өөрчлөлт шинээр биш энэ дотор орж ирсэн нэмэлт, өөрчлөлт чинь болохгүй байна. 


П.Алтангэрэл: - Харин энэ нэмэлт, өөрчлөлтийг чинь хэлэлцэх явцад, энэ юун дээр..


Су.Батболд: - Харин тэгдэггүй байхгүй юу. 


П.Алтангэрэл: - Тэгвэл яах вэ, яг тийм хуулийн үндэслэлийг нь гаргаад ярь л даа. Тийм тийм хуулийн тийм заалтыг зөрчиж байгаа учраас гээд. Би бол эсэргүүцээд байгаа юм алга. 


Б.Батбаяр: - Тайлбарла наадахаа. Энэ Тамгын газар наад юугаа..


Э.Ганболд: - Яг энэ 2 дугаар зүйлийн штрих дээр хуулийн нэр томъёоны тодорхойлолт гээд орчихсон. Бүхлээрээ байгаа. Энэ дээр л нэмж байгаа шүү дээ, гишүүн ээ. Энэ хүрээндээ л. 


Р.Бүнчинжав: - Би ажлын хэсгийн хэсгийн гишүүний хувьд энэ дээр нэг тайлбар хэлье. Хууль зүйн яамнаас анх энэ хуулийн үзэл баримтлалыг батлахдаа нөгөө нэмэлт, өөрчлөлтийг ерөөсөө 30 хувьд л гэж үзсэн юм. Тэгээд энэ дээр одоо энэ санал хураалгах гэж байгаа дээр ерөөсөө 4 шинэ нэр томъёо шинээр орж байгаа юм. Бусад нь болохоор уг хуулийн төслийн 2-ын штрих дээр ороод ирсэн нэр томъёог агуулга тайлбар нь арай болохгүй байна. Энийг жаахан өөрчилье гэж энд явж байгаа. Түүнээс шинээр нэмэхээр биш. Анчин, ан агнуур, ан, агнуурын аж ахуй гэсэн 4 нэр томъёо шинээр нэмэгдэж байгаа болохоос энд уншигдаад байгаа 19 санал бүгдээрээ шинээр биш зарим нь өөрчлөн найруулга агуулгатай байдгийг бас анхаарах нь зүйтэй байх. 2-ын штрих дээр бүр нэр томъёоны бүлэг гээд ороод ирсэн байгаа. Засгийн газраас өргөн барьсан төсөл дээр. Тийм учраас огт шинэ хаа хамаагүй нэр томъёо оруулж ирчихээд нэмэх гээд байгаа юм бол биш. Байгаа байгаа. Байхгүй нь ерөөсөө дөрөвхөн. Бусад арван хэд нь байгаа. Тэр 4 нь болохоор бусад нөгөө үндсэн зохицуулалттай холбогдож гарч ирсэн нэр томъёо байгаа. 


Су.Батболд: - Та нарын өргөн бариагүй юмыг Их Хурал дээр УИХ-ын гишүүн тэр өргөн бариагүй зохицуулалтыг дахиад шинээр томъёолж санал хураалгана гэдэг бол өргөн барьж байгаатай адилхан болчихоод байгаа байхгүй юу. Тийм учраас тэрийг ерөөсөө ярих ёсгүй шүү дээ. Ингэж санал хураалгаж болохгүй шүү дээ. Тэрийг Засгийн газар, нэг хуульч тайлбарлаж болохгүй шүү дээ. 


Б.Батбаяр: - Энэ үзэл баримтлал, зарчимдаа өөрчлөлтөө яриарай гэж. Тэр 4 нэр томъёо чинь аль юм?


Р.Бүнчинжав: - Анчин, ан агнуур, ан, агнуурын аж ахуй гэсэн. 


П.Алтангэрэл: - Уг нь Ан, агнуурын хууль гэж орж ирчихээд яг ан, анчин гэсэн нэр томъёо байхгүй байна гэдэг бол.


Р.Бүнчинжав: - Хэлэлцүүлгийн явцад гишүүдээс гарсан санал. 


Су.Батболд: - Болдоггүй байхгүй юу. Тэгж болдоггүй байхгүй юу. 


Б.Батбаяр: - Тэгвэл энэ 4 нэр томъёог хаслаа. 2 штрих 1.13-ыг хаслаа. Мөн үү? Хэн билээ. 


Су.Батболд: - Үгүй үгүй. Энэ яамны мэргэжилтнээс асуугаад байхдаа яадаг юм. Их Хурал юм аа ярьж байна шүү дээ. Тэр хүмүүст ямар хамаатай юм. Би чамаас юм асуугаагүй шүү дээ. Бид юм аа ярьж байна. Бид хууль, эрх зүйн үүднээс яаж хэлэлцдэг дэгээрээ юм аа ярьж байна. 


Л.Гансүх: - Яах вэ энд тайлбар хэлсэн. 


Су.Батболд: - Тайлбар хүсээгүй байхгүй юу. 


П.Алтангэрэл: - Хуулийн зөвлөхөө, чи хэл л дээ. Яг ийм ийм хуулийн ийм ийм үндэслэл дээр шинээр нэр томъёо оруулж ирж хэлэлцэж болохгүй гэдгийг бидэнд хэлээд өг л дөө. 


Б.Батбаяр: - Одоо чи тэрийгээ хэл.


П.Алтангэрэл: - Тэрийгээ л хэлээд өг л дөө. Энэ 4 нэр томъёог ийм хуулийн үндэслэлээр нэмж болохгүй юм аа. Харин тэгээд яагаав, хуулийн дагуу яг ийм ийм хуулийн ийм заалтын дагуу гээд бидэнд хэлээд өг л дөө. 


Одоо байна шүү дээ Их Хурал дээр олонхи цөөнх болоод маргалдаад байх биш, энэ дээр хуулийн тайлбар аваад л боливол болъё, нэмвэл нэмье гээд л явчих л даа. Хуулийн дагуу л явъя л даа.


Су.Батболд: - Орж ирсэн хуулийн төсөл дээр л ярих учиртай. Өөрөөр ярихгүй. Орж ирсэн хуулийн төсөл дээр ярих ёстой байхгүй юу. 


Б.Батбаяр: - Х.Наранхүү гишүүн. Бөөн будлиан тарьчихаад ороод ирэх юм. Эсвэл энийг чинь хойшлуулъя ерөөсөө. 


Х.Наранхүү: - Бид нар чинь ингээд байна шүү дээ. Хуульд шинэ найруулга байсан ч тэр, нэр заалт нэмсэн ч тэр бүгдийг нь аваачаад ингээд ярьчихдаг байхгүй юу бүгдээрээ. Орж ирж байгаа асуудал бол нэг концепцитэй. Нэг л юмны концепци орж ирж байгаа. Бид дээр нь өшөө тав зургаан, тэгээд өшөө хоорондоо яг эсрэг тэсрэг концепциуд ярьчихаж байгаа байхгүй юу. Ямар ч бэлтгэлгүй, ямар ч судалгаагүй, яам тэнд бэлтгэлийг нь хангаагүй ийм юм орж ирж байгаа юм. 


Тэгэхээр энэ процедурт нийцэхгүй байна гэдэг энэ асуудал маш чухал асуудал. Би зүгээр гарч байгаа саналуудыг муу санал гэж байгаа юм биш. Процедуртаа ороогүй санал гэдэг чинь шүүгдээгүй. Тийм учраас одоогийн гарсан тэр 40, 50 санал байгаа юм бол би ч гэсэн сая нэг санал гаргачихлаа. Энийг ялгаад салгаад өгөөчээ. Ангилаад өгөөч. Одоогийн ярьж байгаа концепцийн хүрээнд орсон саналуудыг нь тусад нь ялгаад, бусдыг нь энэ өөр шинэ асуудал байна гэдгийг нь ялгаж тэр шалгарсан, энэ концепци дотор багтаж байгаа хүрээнд л санал хураамаар байх юм. 


Л.Гансүх: - Эхний 4 нь ерөөсөө хэлэлцэх эсэхэд, бид ан, анчин гэж нөгөө хуучин хуульд байгаа гэсэн үгээ шинэ дээр заавал оруул гээд тэгээд л сая ажлын хэсэг дээр энэ ороод ирсэн. Одоо тэр 4-ийг нь хасаад үлдсэнээ тэгээд явчихъя. 


Б.Батбаяр: - Тэрийг зөвшөөрч байна уу? Су.Батболд гишүүн. За оке. 


Су.Батболд: - Энэ бол зарчим шүү. Тэрнээс та нарын томъёолсны буруу гэж байгаа юм биш. Би зүгээр хууль хэлэлцдэг зарчим..


Л.Гансүх: - Энэ бол өөрөө нэмэлт, өөрчлөлт учраас энэ дотор л юм хийх ёстой. Нэг рам дотор л ажиллах ёстой. 


Д.Энхбат: - Наад хуулинд чинь анчин гэдэг үг байгаа юм байгаа биз дээ. Байгаа шүү дээ. Тэгээд тэрийгээ тодруулна гэдэг чинь энэ хүрээнээс хальсан зүйл биш шүү дээ. Анчин гэдэг үгээ тодруулна гэдэг чинь энэ хуулийн концепцийг өөрчилж байгаа зүйл биш шүү дээ. 


Б.Батбаяр: - Энэ П.Алтангэрэл, Х.Балдан-Очир нарын саналыг сүүлд нь болъё. Одоо байна шүү дээ нэмэлт, өөрчлөлтийн хүрээнд яригдаж байгаа. За хуулийн хүрээнд яригдаж байгаа саналынхаа. Тэргүүгээрээ хураая. 


Х.Наранхүү гишүүний санал байна. 12.2-ын 1. Өөрийн хэрэгцээний гэж ашиглах гэсэн үгийн өмнө нэмэх, эзэмших гэсэн үгийг хасах. Энэ саналыг дэмжиж байгаа гишүүд. 


Тайлбар хэлье. Эхлээд Х.Наранхүү гишүүн. 


Х.Наранхүү: - Нөхөрлөл бол ашиглах, эзэмших эрхтэй гээд бичсэн байна шүү дээ. Тэгэхээрийг тэрийг хязгаарлаж өгөхгүй бол наадах чинь хэмжээ хязгааргүй юм болчихно. Ухаандаа худалдах барих тийм зорилгоор ашиглаж болох юм шиг ойлгогдох гээд байна. Тийм учраас тэрийг нь хязгаарлаж өгсөн нь дээр. Өөрийн хэрэгцээнд, ахуйн хэрэгцээнд хэрэглэх гэдэг дээр ашиглана. Эзэмших гэдэг бол би ерөөсөө ойлгохгүй байна. Хээр байгаа анг нэг нөхөр эзэмшинэ гэдэг чинь юу гэсэн үг вэ. Зүгээр өөрөө үржүүлсэн бол өөр асуудал. Тийм хоёр санаа хэлсэн юм. 


Л.Гансүх: - Үгүй үгүй. Тэгэхээр одоо манай ажлын хэсэг тайлбарла даа. Наадах чинь бол жинхэнэ хуулийн концепийг өөрчлөх гэж байгаа байхгүй юу. Энэ нэмэлт, өөрчлөлтийг. Тэгвэл энэ хууль чинь..


Б.Батбаяр: - Энэ хуульч тайлбарлаг. 


Л.Гансүх: - Манай ажлын хэсэг эхлээд тайлбарлаадах. 


Р.Бүнчинжав: - Энэ Байгаль орчныг хамгаалах тухай хуулийн 31 штрих зүйл дээр нь нөхөрлөлийг одоо үндсэн хуулийн зохицуулалт энд явж байдаг юм. Одоо жишээ нь 31-ын штрих 1 дээр байгаль орчныг хамгаалах ажиллагаанд тухайн орон нутгийн иргэд нь энэ хуулийн 3.2-т, ингээд 8 гэдэг нь болохоороо нэр томъёоны тодорхойлолт нь нөхөрлөлөө тайлбарласан заалтаа хэлж байгаа юм. Нөхөрлөлийн хэлбэрээр зохион байгуулагдаж оролцож болох бөгөөд гэрээний үндсэн дээр хамгаалах, хариуцаж байгаа нутаг дэвсгэрийнхээ байгалийн тодорхой төрлийн баялгийг хуулийн хүрээнд, гэрээнд заасны дагуу зохистой эзэмших давуу эрхтэй гээд ингээд заасан байдаг учраас үндсэн Байгаль орчныг хамгаалах тухай хуулийн концепци бол энэ Ан, агнуурын тухай хууль дээрх нөхөрлөл яг зохицуулагдаж явж байгаа. Хэрвээ яг энэ Х.Наранхүү гишүүний саналыг оруулна гэх юм бол Байгаль орчныг хамгаалах тухай хуулийн энэ зүйл дээр ахиад өөрчлөлт орох ёстой. 


Л.Гансүх: - Тийм. Тэгэхээр өөр хууль руугаа орно. Тийм учраас өөрөөр хэлбэл бас одоо түрүүн Су.Батболд гишүүний тайлбараар. Тийм учраас бид өөр хуульд өөрчлөлт оруулахгүй зөвхөн нэмэлтийнхээ хүрээнд ажиллах учраас энийг бас оруулж болохгүй л гэсэн үг байхгүй юу. 


Х.Наранхүү: - Үгүй үгүй. Болохгүйдээ биш. Яг жинхэнэ зарчмын асуудал наадах чинь байхгүй юу. Өөрөөр хэлбэл энэ концепци дээр ярьж байгаа юм. Энэ концепци чинь мөн үү, үгүй юу. Би тэр цаашдах судалгаа, үндэслэл юу байна вэ гэж асуугаад байгаа чинь тэр. Судалгаа үндэслэл нь байгаа бол энийг хийх хэрэгтэй. Миний яг хөдөө гадаа яваад хүмүүстэй уулзсан мэдрэмж бол тэр нөхөрлөлүүд наадах чинь. Нөхөрлөл боллоо гээд хэдэн хүн нийлээд нэг цаас үйлдчихэж байгаа шүү дээ. Тэглээ гээд тэд нарт хамгаалах, ашиглах ямар ч хөрөнгө мөнгө юу ч байхгүй. Зүгээр энэ бол одоо энэ ам манай мэдлийнх болсон, би мэдэж байна, чи юу юм, яах гээд байгаа юм гээд ингээд тэнд явж байгаа хүмүүсийг байцаагаад эхэлдэг байхгүй юу. Тэр бол 90 хувийн баталгаатай. 


Нөхөрлөлийг эрх зүйн үүднээс эрх..


Б.Батбаяр: - Х.Наранхүү гишүүн ээ, энэ саналыг хураалгаж болох уу, үгүй юу гэдгийг.. 


Х.Наранхүү: - Хураалгүй яах вэ. Яг энэ концепцийн тухай асуудал байхгүй юу. Бид нар чинь энэ концепцийг заавал ч үгүй дэмжсэн юмыг нь хураадаг, дэмжээгүйг нь хураахгүй гэсэн санал биш шүү дээ. Яг энэ асуудал дээр. 


Л.Гансүх: - Энэ хуулийн чинь аягүй чухал заалт нь юу вэ гэхээр энэ нөгөө ангийн аж ахуй үржүүлэх. Су.Батболд гишүүн ээ, энэ дээр чинь өөр нэг юм нь юу вэ гэхээр үржүүлэх, ангийн аж ахуй энэ тэр бүх юмыг оруулж өгч байгаа шүү дээ. Бас шинэ концепци. Хэд хэдэн шинэ концепциуд байгаагийн нэг нь бол би хэлж байгаа шүү дээ. Энэ нөгөө буу зэвсгийн ашиглалтын төрлийг зохицуулж өгч байгаа. Өөрөөр хэлбэл ангийн зэвсгээс ялгаатай, замагтай буу байна гэж байгаа байхгүй юу. Замагтай буу гэхээрээ 5-аас дээшгүй сум, юу гээд ийм ийм зохицуулалтууд хийж өгч байгаа юм. 


Б.Батбаяр: - Бүх юм нь дээр маргаан. Ямар муу хийсэн юм бэ. Энэ маргаанаа тасал. Одоо бие биенээ цэцэрхэхээ болъё. Хуульчийн саналаар энийг хураалгах уу? 


Л.Гансүх: - Хураалгахын хувьд заавал хураалгана. Зүгээр эзэмшиж болох байхгүй юу. Эзэмшинэ гэдэг чинь нөгөө би харин түрүүн хэлээд байна шүү дээ. Нэг концепциэ бид ангийн аж ахуйг бий болгох. Тэр чинь эзэмшилд орно шүү дээ. Ашиглуулах уу, эзэмшүүлэх үү гэдгээ тухайн үед нь заалтаараа зохицуулж өгөх байхгүй юу. 


Б.Батбаяр: - Х.Наранхүүгийн саналаар хураалгана шүү дээ. 


Д.Энхбат: - Энэ чинь ердөө байгалийн нөөц шүү дээ. Амьтан байна уу, ургамал байна уу, нүүрс байна уу, уран байна уу. Тэгэхээр байгалийн нөөцтэй харьцдаг ерөнхий концепциороо л эзэмших гэдэг ойлголт байгаа шүү дээ. Тариалангийн талбайтай адилхан шүү дээ. 


Л.Гансүх: - Ялгаа байхгүй. Тэгээд тэндээсээ ашиглалт явуулъя гэж байна шүү дээ. 


Б.Батбаяр: - Санал хураана. Гүйцээ. Дахиад саналаа хураалаа. Энэ саналыг дэмжиж байгаа гишүүд гараа өргө. Одоо маргаан болсон. Одоо энэ саналыг дэмжиж байгаа гишүүд гараа өргө. 


Х.Наранхүү: - Логикийн хувьд наадах чинь нэг л асуудал байгаа. Ахуйн зориулалтаар ашиглах гэдэг үгийг нэмэхгүй бол болохгүй. 


Б.Батбаяр: - Хэд гэнэ ээ? Өөрсдөө дэмжиж байна гээд гараад явсан шүү. Бүх саналыг. Оруулж ирснийг дэмжсэн. 


13-аас 4. Энэ санал дэмжигдсэнгүй. 


Л.Гансүх: - Өмчлөх тухай асуудлыг холиод байгаа байхгүй юу. Иргэний хуулийн. Өмчлөх, эзэмших, ашиглах гурвуулаа гурван өөр ойлголт. Х.Наранхүү гишүүн болохоор энэ чинь эзэмшинэ гэдэг нь өмчилчихөөд байна гэж буруу ойлгоод байгаа байхгүй юу. Тийм учраас тэр концепци биш ээ гэж ойлго. 


Б.Батбаяр: - Д.Энхбат гишүүний санал. Агнуурын хуульд 12.2. Нөхөрлөл шалгах, түр саатуулах, хориглох, байгаль хамгаалагч, байцаагчийн эрхтэй байх. Энэ саналыг дэмжиж байгаа гишүүд гараа өргө. 


13-аас 1. Энэ уналаа. 


Ц.Цэнгэл, Р.Буд. Ан амьтныг хамгаалан зохистой аялал жуулчлалыг хөгжүүлэх зорилгоор тодорхой газруудад 5 мянгаас 10 мянган га хашиж үржүүлдэг, хөхиүлэн дэмжих арга хэмжээг дорвитой авах гэж байна. Энэ хаана оруулах юм бүү мэд. Энийг дэмжиж байгаа гишүүд байна уу? Энийг хаслаа. Энэ дэмжигдсэнгүй. 


П.Алтангэрэл, Х.Балдан-Очир нарын. 15 дугаар зүйлийн 15.1.13. Агнахыг хориглосон ан амьтны арьс шир, үс, өд, эвэр, толгой, цус, өөх, тос зэрэг эд эрхтнийг худалдах, худалдаж авах гэж өөрчлөн найруулах гэж байна. Энэ саналыг дэмжиж байгаа гишүүд гараа өргө. 


13-аас 11. 


П.Алтангэрэл, Х.Балдан-Очир нарын. 6 дугаар зүйлийн 6.3. Агнуурын амьтдын амьдрал, биологийн агнуурын уламжлалт соёлын талаар мэдлэгтэй ан агнах, барих арга зүй эзэмшиж, түүнтэй холбогдсон шалгууруудыг хангасан иргэнд анчны үнэмлэх олгох гэж нэмэх гэж байна. Энэ саналыг дэмжиж байгаа гишүүд байна уу? 


13-аас 0. Алга байна. Хасагдлаа. Дэмжигдсэнгүй. 


Агнуурын тухай хуульд нэмэлт, өөрчлөлт оруулах тухай хуулийн 6 дугаар зүйлийн 6.4. Анчны үнэмлэх олгох, хураах, хүчингүй болгохтой холбогдсон журмыг  хууль зүй, байгаль орчин болон боловсролын асуудал эрхэлсэн Засгийн газрын гишүүд хамтран батална гэж байна. Энэ ч их том өөрчлөлт орж байна даа. За яах юм. Дэмжиж байгаа гишүүд байна уу? 


13-аас 0. Хасагдлаа. 


Мөн П.Алтангэрэл, Х.Балдан-Очир нарын гишүүдийн санал. Ан хийхдээ энэ хуулийн 12-ын штрих 1.1, 12-ын штрих 1.6-д заасан шаардлагыг хангаж ажиллаагүй иргэнийг анчны үнэмлэхийг нь энэ хуулийн 6.4-д заасан журмын дагуу хурааж хүчингүй болгоно гэж нэмэх. Дэмжиж байгаа гишүүд. 


13-аас 0. Алга. Гишүүн өөрөө ч дэмжихгүй. П.Алтангэрэл гишүүн. 


П.Алтангэрэл, Х.Балдан-Очир нарын гишүүд. 2-ын штрихийн 1.14. Агнуурын аж ахуй гэж Байгаль орчныг хамгаалах тухай хуулийн 30.6-д заасны дагуу агнуурын амьтныг хамгаалах, өсгөн үржүүлэх, тогтвортой ашиглах үйл ажиллагааг нь ан агнуурын менежментын төлөвлөгөөний дагуу эрхэлдэг мэргэжлийн байгууллагын гэж нэмэх. П.Алтангэрэл тайлбарла. 


П.Алтангэрэл: - Энэ ийм учиртай шүү дээ. Наадах чинь 4 нэр томъёог одоо хэлэлцэхгүй болгоод хасаж байгаатай холбоотой дараа дараагийн саналууд чинь одоо өөр болоод явчихаж байгаа байхгүй юу. Тэгэхээр нэгэнт, бидний оруулж байгаа 4 томъёоллыг байхгүй болгосон бол тэрэнтэй холбоотой бүх юм чинь байхгүй болно шүү дээ. 


Б.Батбаяр: - За ойлгосон. Дэмжиж байгаа гишүүд. 


П.Алтангэрэл: - Тэр дөрвөө байхгүй болгосон юм чинь наадуул чинь тэгээд байхгүй болно шүү дээ. 


Б.Батбаяр: - Х.Наранхүү гишүүний санал. 12.2.1. Өөрийн хэрэгцээний гэж ашиглах гэсэн үгийн өмнө нэмэх. Энэ санал дээр дэмжиж байгаа гишүүд саналаа өгье. Энэ өөр болж байгаа юм байна. Эзэмших гэдгийг. Х.Наранхүү тайлбарла. Өөрийн хэрэгцээний гэдгийг юу гэж ойлгох юм. 


Х.Наранхүү: - Наадах чинь ашиглана гэдэг чинь борлуулах, зарах гээд олон янзаар ашиглаж болно оо доо. Өнөөдөр зүгээр задгай тавьчихаар зэрэг ямар ч зориулалтаар ашиглах боломжтой болчихоод байгаа байхгүй юу. 


Л.Гансүх: - Наад ашиглах гэдэг чинь юу вэ гэхээр өөрөө бас хяналттай. Өөрөөр хэлбэл төлөвлөгөө гаргаад. Одоо энэ чинь ингээд хамгаалсан улсууд чинь би эндээс юм ашиглахын тулд Иргэдийн хуралдаа төлөвлөгөө гаргаад, тэр нь төрийн захиргааны төв байгууллагад ирээд, бид ирэх жилийн төлөвлөгөөндөө оруулна шүү дээ. Тэгж явна. Тэрнээс таны юугаар, дур зоргоороо ашиглавал хариуцлага тооцогдоно. 


Хоёрдугаарт, өөрийн хэрэгцээнд гэсэн ойлголт байхгүй. Ашиглана гэдэг чинь нөхөрлөл чинь өөрөө хуулийн нэгж учраас энэ нөгөө нэг. Одоо жишээлбэл олзворын агнуур хийх гэж байгаа чинь тэр чинь ашиг олох гэж л хийж байгаа шүү дээ. Тэгээд өөрөөр хэлбэл би ингээд хамгаалчихлаа. Энэ маань ийм эвэртэй ийм угалз тэд гараад ирсэн. Одоо энэнээс бид тэдийг агнуулъя гэхээр нь эндээс ерөнхий төлөвлөгөөндөө харж байгаад та нар 10 биш ээ 3-ыг агнуул аа..


Х.Наранхүү: - Тэгэхээр харин наадах чинь байна шүү дээ тэр нөхөрлөл гэж нэртэйгээр хэдэн хүн нэг цаас үйлдээд бүртгүүлсний дараа зүгээр наадах чинь эсрэгээр гарч ирнэ. Яг тэрийг чинь агнах жинхэнэ байгууллагыг нь баталгаажуулж өгч байгаа. Тийм учраас энэ дотор ганцхан тэрийг хориглох, эрх, ашиглах ямар үндэс байна вэ гэвэл үнэхээр тэр орон нутагт амжиргаа нь болохгүй байгаа, ядуу зүдүү улсууд өөрсдөдөө ашиглаж байвал тэрийг л зөвшөөрнө. Тэрнээс өнөөдөр манай ан тэгж үйлдвэрлэл явуулах, ашиг олох хэмжээнд өнөөдөр хүрээгүй шүү дээ. Ан агнуурын 90 хувь нь устсан байхад өнөөдөр хэн тэнд. Тэгээд үржүүлээд явах хүмүүс чинь санхүү байхгүй, мөнгө байхгүй, хэрэгслэл байхгүй. Хэзээдээ яаж үржүүлэх юм. Түүн шиг худлаа юм байхгүй. 


Л.Гансүх: - Х.Наранхүү гишүүн ээ, одоо бид юу вэ гэхээр хууль чинь хоёр заалттай байгаа шүү дээ. Нэг нь юу вэ гэхээр энэ ашиглах юмыг чинь бид энэ жилд нь хүсэлт, төлөвлөгөөг нь аваад ирэх жил тэрийг гаргана. Тэгж гаргаагүй юмыг хууль зөрчсөн гээд шууд торгууль, хариуцлага юмыг нь оногдуулна.


Хоёрдугаарт, нөхөрлөл чинь өөрөө тодорхой агнах болоход чинь агнах журам нь байна. Агнуур чинь одоо хэн, ямар анчнаар яаж алах юм. Тэр бүх журмын дагуу явна. Тэгэхээр өөрөөр хэлбэл өөрийн хэрэгцээнд гэх юм бол бусад янз бүрийн агнуурыг алга болгож байгаа байхгүй юу. 


Х.Наранхүү: - Тэгвэл та нар нөгөө талаас нь энэ хуулиа уяж өгөх ёстой. Юу гэж вэ гэвэл үржүүлсэн бол үржүүлсэн хэмжээгээрээ агнахыг, эрхийг нь зөвшөөрнө гэсэн..


Л.Гансүх: - Наадах чинь харин бүх юм төлөвлөгөөнд орж л. Энэ чинь хууль дээрээ өөрөө ирэх жилийн төлөвлөгөө, менежментын төлөвлөгөө гаргаж байж л агнана. Тэгээгүй, агнаагүй нь хууль бус. Тэр бүх хариуцлагаа хүлээнэ. Ийм байгаа юм чинь заавал өөрийн гэх албагүй. 


Б.Батбаяр: - Су.Батболд. Маш товчхон хэлнэ шүү. Та нар маргаад одоо энэ чинь. 


Су.Батболд: - Би тэр асуудал дээр цөөнх болохоо болъё. Бууж өгч байна Л.Гансүхэд. Ерөнхийдөө ийм юм яваад байна. Энэ ойн хууль гээд түрүүчийн парламент дээр баталсан шүү дээ. 


Монголд жаахан хэдхэн ойтой. Гэтэл энэ чинь Монголын баялаг байхгүй юу. Говьд төрсөн Батболд хүртэл тэр модноос хүртэх эрхтэй. Боломж гарах юм бол заавал ч үгүй нисдэг тэргээр очиж баавгай агнадаг биш, Батболд ч гэсэн очоод баавгай агначихмаар байна шүү дээ. Тийм ээ. Гэтэл энийг хэдхэн хүнд чи нөхөрлөл байгуулсан уу, энийг чи алж устгаж болно, Батболд бол болохгүй. Тэр нь хангайд төрснөөрөө юм уу эсвэл антай газар төрснөөрөө, модтой газар төрснөөрөө тэр хүнд давуу байдал олгоод байгаа биз.


Ерөнхий ийм концепцийн юм байна шүү. Энийгээ сайн зохицуулаарай. Х.Наранхүү гишүүний яриад байгааг яагаад дэмжээд байгаа юм бэ гэхээр бид ингээд нэг талыг шийдэх гэж явж байгаад сүүлдээ гарах гарцгүй нэг юм руу ороод байгаа байхгүй юу. Нөхөрлөлийн гишүүн байвал л тэрийг одоо.. Миний хэлж байгааг сонсооч. Яагаад гэвэл хэрэв чи ой тарьсан бол, нэг га-д ой тарьсан бол, тухайн нөхөрлөл нэг га-д ой тарьсан бол нэг га-гийнхаа модыг огтол. Хэрэв чи нэг аргаль хонины хургыг тэжээгээд онд оруулсан бол нэг аргаль хонио агнах эрхтэй бол. Тэгээд байж зүгээр нэг хэдэн юмыг эргүүлдэж байгаад ашиг олдог байж болохгүй шүү дээ. Бидэнд ашиг олохоор ой мод байхгүй. Ашиг олохоор ан амьтан байхгүй. Тийм учраас зөвхөн өөрсдийн хэрэгцээнд. Хэрэв нөхөн үржүүлсэн, ургуулсан бол тэр хэрээрээ ашигладаг тийм зохицуулалтыг нь хийж өгөхгүй бол энэ чинь буруу тийшээ явчихна, нөхдүүдээ. Болохгүй. Би энийг хэлэх гэсэн юм. 


Б.Батбаяр: - Одоо болсон. Одоо санал хураана. Х.Наранхүү гишүүний саналыг дэмжиж байгаа гишүүд гараа өргө. 


12-оос 3. Энэ санал уналаа. 


Дараагийнх. Одоо редакцийн холбогдолтой хэдэн санал хураалгана. Тэгээд дууслаа. Редакцийн. Хуулийн төслийн 1 дүгээр зүйлийн 4 дэх хэсгийн 3-ын штрих 1.2, 3-ын штрих 2.1 дэх заалтын ангийн нөөц гэсний ан агнуурын тухай, агнуурын нөөц ашигласны төлбөр, ан амьтан агнах барих зөвшөөрлийн хураамжийн тухай хуулийн нэр томъёотой нийцүүлэн агнуурын нөөц гэж өөрчлөх гэж байна. Нэр томъёоны асуудал дээр. Энийг дэмжиж байгаа гишүүд гараа өргө. 


12-оос 10. Дэмжлээ. Энэ санал дэмжигдлээ. 


Хуулийн төслийн 1 дүгээр зүйлийн 10 дахь хэсгийн 16.1.8 дахь заалтад 2 дахин гэснийг 4 дахин гэж өөрчлөх. Энэ саналыг дэмжиж байгаа гишүүд гараа өргө. 


12-оос 8. Дэмжигдлээ. 


Хуулийн 1 дүгээр зүйлийн 6 дахь хэсгийн 12-ын штрих 2.2 дахь заалтын 31.3 гэснийг 31.3 гэж өөрчлөх. 


12-оос 8. 


Хуулийн төслийн 3 дугаар зүйлийн 1 дэх хэсгийн 3.4 дэх гэснийг энэ хуулийн 3.3-т заасан гэснийг хасах. 


12-оос 8. 


Төслийн 2 дугаар зүйлийн мөн зүйлийн 16.1.5 дахь заалтын 14.1.1 гэсний өмнө 2.1.10 гэснийг хасах. Энэ давхцаж байгаа юм билээ. 


12-оос 8. 


Хуулийн төслийн 2 дугаар зүйлийн 16.1.1, 16.1.6 гэснийг 16.1.1, 16.1.7 гэж өөрчлөх. Энэ утга санаа давхцаж байгаа юм гэсэн. 


12-оос 9. 


Хуулийн төслийн 4 дүгээр зүйлийн 7 дугаар зүйлийн 7.3 дахь хэсгийн байгаль, улсын хамгаалалт гэснийг байгаль хамгаалагч гэж өөрчлөх. Улсын гэснийг байгаль хамгаалагч болгож байгаа юм. 


12-оос 9. 


Хуулийн төслийн 4 дүгээр зүйлийн 8 дугаар зүйлийн 8.3 дахь хэсгийн дугаарыг 8.4 гэсний өмнө 16.1.7 зохих гэрээ байгуулахгүйгээр үйлдвэрлэлийн зориулалтаар агнуурын амьтан агнасан, барьсан иргэнийг хөдөлмөрийн хөлсний доод хэмжээг 2 дахин нэмэгдүүлсэнтэй тэнцэх хэмжээний төгрөгөөр. Байгууллагыг хөдөлмөрийн хөлсний доод хэмжээг 4 дахин нэмэгдүүлсэнтэй тэнцэх хэмжээний төгрөгөөр торгох гэсэн заалт нэмэх. 


12-оос 9. 


Амьтны аймгийн тухай хуулийн 7 дугаар зүйлийн 7.6 дахь хэсгийн ховор амьтны жагсаалт, ховор амьтныг агнах, барих зөвшөөрөл олгох журмыг Засгийн газар батална гэж өөрчлөн найруулах. Энийг дэмжиж байгаа гишүүд. Өөрчлөн найруулах юм байна. 


12-оос 10. 


За ингээд дууслаа. Ингээд хуулийн төслийн анхны хэлэлцүүлэг хийсэн тухай Байнгын хорооны дүгнэлтийг УИХ-ын чуулганы хуралдаанд П.Алтангэрэл гишүүн танилцуулна. Баярлалаа та бүхэнд. уулHee


Хуралдаан 13 цаг 30 минутад өндөрлөв. 

Соронзон хальснаас буулгасан:

ХУРАЛДААНЫ ТЭМДЭГЛЭЛ

ХӨТЛӨГЧ

